J6 rekokue oia

Jé rekokue oia

J6 ma petefi ava iporayvu va'e, iporiaukue va'e'y, Nhan-
deruete re ojerovia ete va'e ha'e ovy'aa rupi tema oiko
va'e. Ha'e gui Nhanderuete pe Satands ojerure J6 oeko a'a
agud re, anheté ri Nhanderuete pe oikoa oexaxe vy. Ha'e
ramo Nhanderuete oeko a'a uka. Ha'e rami rd Jé mba'emo
oguereko va'e opa vyvoi, ta'y kuery omanomba xapy'a,
ha'e J6 re ae ou ai vaikue imbojexavaiara.

“Ha'e ramo J6 opu'd vy omondoro oao, onhopi oaka
ha'e ipukupa oupy yvy rupi. Nhanderuete omboete vy
aipoe'i: “Xepire rei reve aiko'i va'ekue ha'i rye gui, ha'e
xepire rei reve ju 'rd aa. Senhor ma mba'emo me'éa,
ha'e oipe'a va'era avi oiko. Ta'ima'endu'a porda Senhor
rery rel’ he'i. Ha'e nunga ha'e javi py Jé ndojejavyi,
nei nda'ijayvui Nhanderuete ha'eve'ja rami joguerekoa
rami” (1.20-22).

Ha'e gui ma ou J6 iri kuery mboapy ikuai va'e. Ofa py
opyta are rire hexeve jogueroayvu okuapy ojexavaia re.
Ha'e kuery oikuaa rami tei J6 gueko vaia re oiko axy. Ha'e
rd Jé ma “Xereko pora va'e” he'i, ndoikuaai guive mba'e
re pa haxy va'e Nhanderuete ombouague. Amongue py
Nhanderuete reko re ijayvu ndovy'aia rupi, ndoikuaai rei
Vy.

Ha'e gui opaa py ma Nhanderuete ombovai vy oexa uka
paveé gui ipo'akapave ha'e hi'aranduve va'ea. Ha'e ramo J6
nda'evei ramo vy aipoe'i: “Anhet€ ri aikuaa vy e'y xeayvu
va'ekue, mba'emo xevy pe ipora vaipa ha'e aikuaa va'era
e'y re anho”, he'i (42.3b). Ha'e rami rire jypy guare gui
Nhanderuete omoingo porave J9.

J6 heko pord ha'e mba'emo oguerekopaa re ijayvua

10iko peteiava Uz yvy pygua,Jé hery va'e. Ha'e va'e ava
ma anheté rupi ipy'a ha'e heko pora va'e. Nhanderuete
renonde ojererokyjea rupi vy mba'emo vai gui ojepe'a
kuerei va'e.
2 Sete gua'y ha'e mboapy guajy kuery oguereko.
3 Hymba kuery ma sete mil vexa'i, trés mil camelo,
quinhentos toro meme ha'e quinhentos mburika'i. Ixupe
omba'eapo va'e kuery voi mbovy rei e'y ikuai. Ha'e rami
vy kuaray oua katy ikuai va'e gui oguerekopave va'e oiko.

4 Ta'y kuery ma petei-tei ro rupi oje'oi 'ra jorire-rire
ngaru ojapo agud. Ha'e rami vy mboapy gueindy kuery
oenoi kuerei 'rd ha'e kuery reve okaru ha'e oy'u agua.
5Ha'e kuery okarupa ma nhavd Jé gua'y kuery oenoimba
kuerei vy oiky'a'o ukapa 'rd teko vai gui. Ha'e rami
vy ko'é ramove opu'd vy mymba oapy reve ome'é 'rd
Nhanderuete pe ha'e kuery mbovy pa ikuaia rami vy,
mba'eta aipoe'i: “Xapy'a rei ma xera'y kuery ojejavy ra'e,
opy'a py nguuete rovai ijayvu vai vy”, he'i vy. Ha'e
ramigua ae J6 ojapo riae oikovy.

©Ha'e gui petei 4ra Nhanderuete ra'y kuery ou okuapy
SENHOR renonde ojexa uka agud. Ha'e kuery reve anha
voi ou.”
7Ha'e ramo SENHOR oporandu anha pe:

— Magui tu reju?

Anha ombovai SENHOR:

— Yvy ha'e javi rupi aikoague gui aju — he'i.

8 SENHOR oporanduve ju anha pe:

— Rexa pota pa xerembiguai J6 re? Mba'eta yvy re
jipoi avave rei ha'e va'e ramigua anheté rupi ipy'a ha'e

1:6 “Nhanderuete ra'y kuery” he'ia ma hembiguai anjo kuery re ijayvu vy.

heko pord va'e, Nguuete renonde ojererokyjea rupi vy
mba'emo vai gui ojepe'a va'e — he'i.

9Ha'e ramo anha aipoe'i SENHOR pe:

—Jé nda'urive teve nguuete renonde ojererokyjea rupi
oiko?
10 Mba'eta ndee ma repena pora hexe, hoo re ha'e opa
mba'e oguereko va'e re guive. Ha'e rami vy opo py
ojapo va'e rei remoingo por3, ha'e rejapo mba'emo yvy
re oguereko va'e hetave ovy agud rami.
11 Ha'e rami tei emokuave'é ndepo, ha'e ixugui eipe'apa
opamba'e oguereko va'e. Ha'e rami vy rexa 'rd nerenonde
py ijayvu vai ra nderovai — he'i.

12Ha'e ra SENHOR aipoe'i anha pe:

— Ma'é, J6 oguereko va'e ha'e javi ma ndepo'akaa py
oi, ha'e rd hexe anho ta'vy emoi eme ndepo — he'i. Ha'e
ramo SENHOR renonde gui anha oo ju.

J6 ojexavaia py tei ndojejavyiague

13petei dra, ta'y kuery guyke'y jypygua ro py okaru ha'e
vinho oy'u okuapy.
14Ha'e gui J6-a py ou petel hembiguai aipoe'i va'e:

— Vaka kuery reve yvy roikarai, ha'e kuery katy'i rupi
mburika kuery avi okaru jave
15 ore kuery re sabeu kuery ou xapy'a vy ogueraapa. Ha'e
rami vy nerembiguai kuery ikuai va'ekue ojukapa kyxe py.
Xee anho'i aa jepe, ndevy pe amombe'u vy aju — he'i.

16 Ha'e va'e ijayvu teri reve ou amboae ju. Ha'e vy
aipoe'i:

— Tata Nhanderuete-a guigua yva gui ho'a vy oapypa
ra'e vexa'i ha'e nerembiguai kuery ikuai va'ekue. Ha'e vy
omomba. Xee anho'i aa jepe, ndevy pe amombe'u vy aju
— he'i.

17Ha'e va'e ijayvu teri reve ou amboae ju. Ha'e vy ha'e
va'e aipoe'i:

— Caldeu kuery mboapy henda rupi nhomboja'o vy
camelo kuery re ou vy ogueraapa ra'e. Ha'e vy ojukapa
nerembiguai kuery kyxe py. Xee anho'i aa jepe, ndevy pe
amombe'u vy aju — he'i.

18 Ha'e va'e voi ijayvu teri reve ou amboae. Ha'e vy
aipoe'i:

— Ndera'y ha'e nderajy kuery tujave va'e ro py okaru
ha'e vinho oy'u okuapy jave
19 tekoa e'ya katy gui yvytu atd opu'd ouvy vy oo re ojeapi
jova-jovai katy gui. Ha'e ramo ha'e kuery ary ho'a ramo
omanomba. Xee anho'i aa jepe, ndevy pe amombe'u vy
aju — he'i.

20 Ha'e ramo J6 opu'd vy omondoro oao, onhopi oaka
ha'e ipukupa oupy yvy rupi. Nhanderuete omboete vy
21 aipoe'i:

— Xepire rei reve aiko'i va'ekue ha'i rye gui, ha'e xepire
rei reve ju 'rd aa. SENHOR ma mba'emo me'éa, ha'e oipe'a
va'erd avi oiko. Ta'ima'endu'a porda SENHOR rery re! —
he'i.

22 Ha'e nunga ha'e javi py Jé ndojejavyi, nef nda'ijayvui
Nhanderuete ha'eve'ya rami joguerekoa rami.

1 Petel dra Nhanderuete ra'y kuery ou ju SENHOR
renonde ojexa uka agud, ha'e anha voi ha'e kuery reve ou
henonde ojexa uka avi agua.
2Ha'e ramo SENHOR aipoe'i anha pe:

— Magui tu reju?

Anha ombovai SENHOR:

— Yvy ha'e javi rupi aikoague gui aju — he'i.

3 SENHOR oporandu anha pe:

— Rexa pota pa xerembiguai J6 re? Mba'eta yvy re
jipoi avave rei ha'e va'e ramigua anheté rupi ipy'a ha'e
heko pord va'e, Nguuete renonde ojererokyjea rupi vy

mba'emo vai gui ojepe'a va'e. Ha'e ma oi atd ha'evea rami
oikoa py, hovai apu'd vy amomba rive agud rami ndee
xeapoxe tei — he'i.

4Ha'e ramo anha aipoe'i SENHOR pe:

— Opire ha'e javi'i ha'vy tome'é, mba'eta avakue opa
mba'e oguereko va'e ome'é 'ra guekove rekovia.
5Ekuave'éve ju ha'vy, ikdgue ha'e ho'o re epoko. Ha'e rami
vy rexa 'rd nerenonde py nderovai ijayvu vai ra — he'i.

¢ SENHOR aipoe'i anha pe:

— Ma'é, ndepo'akaa py amboaxa, va'eri ejuka eme ta'vy
— he'i.

7Ha'e gui SENHOR-a gui anha oo vy omomba'eaxy J6 ai
vaikue py, ipy mbyte guive ijapyte peve.

8 Ha'e ramo J6é oguapy oiny tanhimbu ary, ha'e vy ojopy
petei nhae'di ra'ykue onhekarai agua.

9Ha'e gui ta'yxy ou vy aipoe'i ixupe:

— Ref atd teri va'e ty'y ha'evea rami reikoa py?
Ndeayvu vai na Nhanderuete re, ha'e gui emano.

10 Ombovai:

— Oikuaa ve'y rei va'e rami ndeayvu. Nhanderuete gui
iporad va'e anho ri ty'y jajopy 'r, ha'e rd ipord e'j va'e ma
ndajajopyi avi 'rd teve? — he'i. Ha'e ramia ha'e javi py J6
ndojejavyi oayvu py.

11 Ha'e gui ma mboapy Jé irli kuery mba'emo vai hexe
oikoague oendu vy petei-tei ou guekoa gui: Tema pygua
Elifaz, Sua pygua Bildade ha'e Naamd pygua Zofar. Ha'e
va'e kuery jogueroayvu vy Jé oia katy jogueru omom-
baraete ha'e ombopy'a pord agua.
12Mombyry rupi teri ha'e kuery oma'é jogueru vy ndoexa
kuaai okuapy. Ha'e rami vy onhendu ratd ha'e ojae'o
okuapy. Ha'e vy petei-tei oao puku omondoro, ha'e yvate
rami oak3 ary rupi omombo-mombo yvy ku'i.

13 Ha'e rami vy hexeve oguapy okuapy yvy py. Sete ara
ha'e sete pyti re ikuai va'eri peteive hexeve nda'ijayvui
petei ayvu py ma voi, haxy ete va'e oendua oexa vy.

3

J6 otui'iague dra re ijayvu vaiague
1Ha'e va'erire]J6 ae ijayvu. Ha'e vy ijayvu vai otui'iague
arare.
2Ha'e vy aipoe'i:
3 — Xetui'iague ara ndoikoi ma voi va'e rire,
ha'e va'e pytii “Ixy oguereko peteiava'i”, 'ea va'e avi.
4Ha'e va'e dra pytlimba va'e rire,
Nhanderuete yvate gui nopenai ramo,
yvate oia gui omoexaka e'y va'e rire.
5Pyt reia ha'e kuaray'a manoa anho oi va'e rire,
hi'ary rupi araipa va'e rire guive.
Ha'e va'e 4ra omoilimba va'e rire opa mara rei.
®Ha'e va'e pyavy re ma pytii ete va'e omo'a va'e rire.
Ma'ety re dra mboae ikuai va'e rami toguerovy'aave
eme.
Ha'e va'e jaxy pe “Jaxy ikuai va'e regua” ta'eave eme.
7Ha'e va'e pytli imemby e'ya va'e rire,
ha'e va'e py nonhenduai va'e rire ovy'a va'e.
8 [jayvu vai kuaa va'e kuery ma ha'e va'e 4ra re ijayvu vai
ma va'e rire,
vixo vaikue ye'é rupigua momyi kuaa kuery ae.
T4, ha'e va'e pytii jaxy-tata ko'€ mbijara ndojekuaai va'e
rire
ha'e h,endy va'e oardmby ndojekuaai va'e rire.

Ko'é rai jave ko'é oexaxe va'e kuery ndoexai ma voi
va'e rire.
10 Mba'eta ha'e jave py nombotyi raka'e ha'i ryepy roké,
Xerexa py ajexavaia aexa e'y agua.
11— Mba'e re tu xee namanoi raka'e xeryru'i pyve?

Mba'e re tu ha'e va'e gui aiko'i vy ndaxeayvuévei?
12Mba'e re tu oiko raka'e o'u dry xekuavaara?
Mba'e re tu of ikd xemokambuara?
13 Mba'eta ha'e va'e ndoikoi va'e rire aj apytu'u pora rei
'rague.
Ake ramo xevy of 'rdgue apytu'u agud,
14 huvixave ha'e nhomongeta va'ety yvy re ikuai va'ekue
onhono poraa agua ojapo ma voi va'ekue py itui va'e
rami,
15 ha'e rami e'y vy yvatekueve ouro ha'e prata oguereko
va'ekue py
ngoo omonyé va'ekue itui va'e rami,
16 ha'e rami e'y vy hyru'i py oi va'e ojuka nhemi va'e rami
xee ndaikoi ma voi va'e rire,
kyri'i va'e hexakda peteigueve oexa e'y va'e rami.
17 Ha'e py ma ha'eve'Ja rami ikuai va'ekue nanho-
moangekovei ma 'ra.
Tkane'd va'ekue guive ikane'dgua nho 'ra ha'e py.
18 Ha'e py ma escravo-rd ogueraa pyre ikane'dgua 'rd
okuapy,
herekoa kuery ayvu nonhenduvei ramo.
19 Ha'e py yvyigueve ha'e yvatekueve ikuai va'ekue itui
paveé 'ra,
tembiguai ikuai va'ekue voi opaté pe ve'y ma 'rd
ikuai.
20 — Mba'era tu iporiaukue ojapoa ri hendy va'e oexa riae
agua rami?
Mba'era tu ikuerai va'e okuave agud rami ojapoa?
21 Ha'e kuery ma omano agud anho oard okuapy, ha'e ra
novaéi.
Ha'e kuery omano agui oekave 'rd okuapy hepyve
va'e onhomi mbyre oekaa rupi yvy ojo'o va'e gui.
22Ha'e kuery ma onhono poria ra ovy'a 'ra okuapy,
oguerovy'a rei 'ra yvykua py ovaé vy.

23 Mba'era tu avakue pe oexa ukaa 'ra hexaka va'e hapera
oikuaa uka e'y re?
Mba'eta Nhanderuete ojoko 'rd joa katy gui e'y-e'y.
24 Mba'e re tu xee ha'u va'era 'rague py ajou xepytué atd
agud,
ha'e yy onhoé va'e rami ajae'o ete agua?
25 Mba'eta akyjea ou ma xe'ary,
aexa'da oiko ma xere.
26 Ndapytu'uvei, nai rivevei, nei naxekane'dgua kuaavei,

1 . ~ h _ h 1: *
Xepya reta rei agua anno ou ramo el

4

J6 pe Elifaz ijayvu eteague
1Ha'e ramo Tema pygua Elifaz ombovai. Ha'e vy aipoe'i
JO pe:
2 — Xapy'a rei amongue ndevy ijayvu ramo nerendui 'ra
rity'y?

Ha'e rami avi mava'e tu ojejoko 'rd ijayvu e'y agua?
3 Ma'é, ndee ma mbovy e'y rei rekombo'e va'ekue,

ha'e ipo kangy va'e remombaraete kuerei va'ekue.
4Ndeayvua py reipytyvd va'ekue onhepyxanga va'e kuery,

ha'e remombaraete ju va'ekue henapy'a kangy va'e.
5 Ha'e rd aj ma ndere ju ha'e nunga ou ramo ndee

nerenduxei 'ra.
Ndee rejexavai vy nanderekoravei.

¢ Nhanderuete renonde rejererokyjea rupi ve'§ ri ty'y
rejerovia,
reard reikovya ha'e ndereko porda rupi ve'y ri ty'y
reiko?
7 — Nema'endu'a pota ke: Ojejavy e'y va'e pa okanhy 'ra?

* 36 J6 ndoikuaai raka'e mba'e re pa ojexavaia. Ha'e rami vy ndovy'aia
rupi ijjayvu Nhanderuete re. Ha'e gui opaa py Nhanderuete ijayvu ixupe
omo'arandua rupi, capitulo 38 guive 40 peve, ha'e ra J6 ma nda'evei ramo
ha'e rami ijayvuague re.

Mamo tu heko pora va'e omombaague?
8 Xee aexaa rami, mba'emo vai nhotjare kuery ma
ha'e nungakue ae ju 'rd omono's.
9 Nhanderuete ipytué ramo rive ha'e kuery ikuai axy 'ra.
Opoxya rupi oipeju rd okanhymba 'ra.
10 Ha'e ramo guary kuery voi inhard tei okyriri 'ra oko-
rorda gui,
guary ra'y kuery rai guive opémba 'ra.
11 Ha'e rami vy guary kuery ikangy 'rd oje'oivy mba'eve
ndojukavei vy.
Guary kunha ra'y kuery voi opa rupi 'rd oaimba.
12__ petei ayvu aendu xee ae'ia py omombe'ua ra.
Haxy'i py aendu kuaa xeapyxa py ijayvua mbegue ra.
13 Pydvy, ajexa ra'ua re aikuaa pota ete reve,
avakue oke vaipa jave
14 ou karamboae xemondyi ha'e xemboryryipaara.
Xekague eteve voi oryryipa.
15Ha'e ramo petei nhe'é oaxa xerenonde rupi.
Ha'e rami vy ojapo xe'a xerete rupi ikuai va'e
opu'dmba agud rami.
16 Ha'e va'e opyta ho'amy va'eri ndaexa kuaai hova.
Petei mba'e rive ojekuaa aexaa py.
Jypy nonhendui mba'eve. Ha'e gui ma aendu petei

aipoe'i va'e:
17 “Imard va'e kuery nda'u heko pord 'rd Nhanderuete
renonde?
Avakue nda'u iky'a e'y va'e 'rd oiko imoingoare
renonde?

18 Ma'é, Nhanderuete ma guembiguai kuery re ndo-
jeroviai 'ra.
Mba'eta guembiguai anjo kuery re eteve voi oikuaa
teko vai oia.
19Ha'e ra yapo guigua py hoo va'e re katuve ma.

Ha'e kuery ma yvyku'i gui rive ojapo pyre,
ha'e tanambi rami rive ju 'rd omou'Qia.
20 Aje'ive ha'e kuery itui'i 'ra, ha'e gui ka'arukue ju
omombaa 'ra.
Okanhy 'rd raka'e rd peve guara, avave rei oikuaa
pota e'y re.
21Ha'e kuery rekove oipe'aa ramo
omano 'rd 'arandua oupity e'y re”, he'i.

5

J6 Nhanderuete oeka agud re Elifaz ijayvuague
1 — Ejapukai aj! Ha'e rami tei oiko ri nda'u nerenduara?
Mava'e anjo iky'a e'y va'e pe tu renhepytyvd uka ta?
2Mba'eta hi'arandu e'y va'e ipoxya ae ombovaipa 'ra.
Inhaka pora e'y va'e ivaia rive 'rd ojuka.
3 Xee ma aexa pora hi'arandu e'§ va'e onhemoingo pora

merami ramo.
Ha'e rami tei are'y'i re aikuaa hoo oia ayvu vaipy

oikoa.
4Ta'y kuery voi mombyry ikuai ipytyvoara gui.
Teta kora roké py ha'e kuery ojexa uka ra ombopa-
gaa,
heraa jepeara ndoikoi ramo.
5 Ha'e kuery onhoty va'ekue ma ijajupa ra ikaruai va'e
kuery ho'upa rive 'r3,
juu mbyte rupi henhoi va'ekue voi oipe'apa 'ra.
Ha'e mba'emo oguereko va'ekue ma oikuaa pota rei
va'e kuery omokanhymba 'ra.
6 Mba'eta teko axy ma yvyku'i gui rive ndoikoi,
yvy gui e'y henhoi jajexavai agua.
7 Ha'e rami 'rdgue py avakue ojexavai agud rami ae 'ra
itui'i,
tapyi gui tata raviju yvate katy ae 'rd ovevea rami.
8 — Ha'e gui xee va'e rire ma aeka 'rdgue Nhanderuete,

ixupe anho amboaxa 'rague xereko.
9 Mba'eta ha'e ma ojapo 'rd mba'emo tuvixa va'e oikuaa
pyrde'y,
ha'e nhomondyipaard omombe'u kuaa pyri e'y.
100mbo'oky 'rd yvy ary rupi,
omoaky 'rd mba'ety ikuai va'e.
11 Ha'e rami vy ogueraa jepe 'rd yvyigue'i petei henda
yvatea py,
ojae'o va'ekue oiko porda rupi ovy'a nho agua.
12 Ha'e rd jokorea kuery onhembopy'aa ma ha'e ombo-
vaipa 'ra,
opo py ojapoxe va'ekue ndojapo kuaai agua.
130mbo'a 'ra oikuaapave va'e nhombotavya py ae.
Ha'e ramo oikuaapa va'e onhembopy'aague opa rive

1o~ ¥
ra

14Ha'e kuery ma ara py tei ojou 'rd pytiia anho,
kuaray mbyte jave tei pytli rupi merami ikuai,
opovyvy 'rd oje'oivy.
15 Nhanderuete ma jogueraa jepe 'ra ha'e kuery juru gui
kyxe o€ va'e gui,
ipo'akave va'e po gui ogueraa jepe 'rd ojexavai va'e.
16 Ha'e rami rd of 'rd iporiaukue'i oard okuapy agud,
ha'e rd joapo vaia kuery ma okyririmba 'ra.
17— Qvy'a ete 'rd avakue Nhanderuete omo'arandu va'e.
Ha'e nunga rupi endu rive eme Ipo'akapave va'e

nemo'arandu ra.
18 Mba'eta ha'e ma nhomboai 'rd, ha'e gui ha'e ae ju
oipoano 'ra.
Nhomomba'eaxy 'ra, ha'e gui opo py ae ju 'rd
omonguera.
19 Seis-kue rejexavaia gui ha'e ndereraa jepe 'r3,
ha'e sete-a py voi mba'emo vai nanderupityi 'ra.

*
5:13 1 Corintios 3.19

20 Karuai py tei ndereraa jepe 'rd remano agud gui,
joe opu'da py guive ndereraa jepe 'rd kyxe po'akaa
ul.

21Nderepy 'rd ayvu vai gui,
ha'e ramo mba'emo mbovaipaard ovaé ra rexa tei
nderekyjei 'ra.
22 Mba'emo mbovaipaa ha'e karuai oiko ra repuka 'ra,
vixo ka'aguy regua gui guive nderekyjei 'ra.
23 Mba'eta yvy rupi ita ikuai va'e reve voi rejapo 'rd petei
rami ikuai pord agud,
mymba yvy regua voi ndereve ikuai 'rd petei rami.
24 Reikuaa 'rd ndero py mby'a pora oia,
ha'e mba'emo rereko va'e ikuaia rupi reikuaa pota
reovy rd ndoatai 'rd mba'eve.
25 Reikuaa avi 'rd neramymino kuery heta 'raa,
ndeguigua kuery yvy re jai rogue ikuai va'e rami 'rd
heta.
26 Ndetuja'i jave teT nembaraete reve 'ra reo yvyra rupa py,
trigo ojokua pyre hi'dra py pord omono'da rami.
27— Ma'é, ha'e nunga re roikuaa pota rd ha'e rami ae.
Ejapyxaka ndee voi, ha'e nunga re eikuaa pota avi
reiko pord agud — he'i.

6

J6 onhemboeko porda rupi ijayvuague
1Ha'e ramo Jé ombovai:
2 — Ail Xeayvua re anheté oikuaa potaa va'e rire,
ha'e mba'emo opejaa py xeporiaua opejaa va'e rire
3ha'e va'e ma anhet€ ita ku'i ye'é rembe rupi ikuai va'e
gui ipoyive 'rague.
Ha'e nunga rupi ae xevai reve xeayvu va'ekue.
4 Mba'eta Ipo'akapave va'e ma guembiporu hu'y py xen-
hyvdmba,

ha'e ramo xenhe'é py aendu veneno ramigua.
Xerovai meme Nhanderuete ombou xemongyjeara.
5 Mburika'i yvy'da rupigua nda'u nhuil re okaru reve
onhe'é 'rd teve?
Vaka kuery nda'u onhe'€ 'rd okaru poraa py?
6 Juky e'y re teve ja'u 'rd he'é e'y va'e?
Tyra uru rupi'a xiia re of 'rd teve heea?

7 Xenhe'é py nda'uxei va'ekue
ay ajeguaru reve tei ha'u.*

8 — Nhanderuete ajerurea ojapo va'e rire,
aipota va'e ha'e omoingo va'e rire!

9 Nhanderuete pe ha'eve va'e rire xemokanhy voi agu3,
opo oupi vy xejuka ete agual!

10 Ha'e nunga oiko ma va'e rire xepy'a guaxu 'rague,
haxy aendu temaa py tei apo-apo 'rague avy.
Mba'eta xee ma lky'a e'y va'e ayvu rovai xeayvu

va'e'y.

11— Mba'e tu ardve ta, xembaraete vy e'y?

Mba'era tu aikove riae ta, amano agud rami tema aiko
vy?

12 Xembaraetea nda'u ita rami hata va'e?

Xero'o nda'u overa va'e guigua rami hata va'e?

13 Any! Naendui ae xepytyvoara.

Xegui oipe'apaa ma xembaraetera va'ekue.

14 — Ojexavai va'e pe irfi kuery omboaxya'i oexa uka va'e

rire
Nhanderuete renonde ojererokyjea gui ojepe'a e'§

ra.
15Ha'e rad xeryvy kuery ma anheté rupi e'y xerereko.
Ha'e kuery ikuai petei yaka oxyry atd vy hembe rupi
ola rami
16 yro'y ogueroxyry reve,

* . " 1 e o e . .
6:7 Apy tembi'u hee 'y va'e re JO OmbOJOJa, ojexavala re
jjayvu vy.

yro'y api hyku ovy jave,
17ha'e rami tef haku jave oxyry atd va'ekue typa rive va'e
rami,
ndaevovovei ha'e oxyryague rupi ndoxyryvei va'e
rami.
18 Ha'e ramo oguata va'e kuery yy rekaa rupi ojepekuavo
'rd jogueravy tape oo agud va'ekue gui,
ha'e vy tekoa e'ya katy oje'oi vy omanomba 'rd ha'e
py.
19 Temd yvy gui oguata va'e kuery oeka tei yy oxyry atd
va'e,
Sabd gui oguata va'e kuery voi iporiaupa 'ra yy re.
20 Yy of agud re ojerovia va'ekue oximba 'ra okuapy.
Oxyryague py ovaé vy ndoikuaavei rei 'ra okuapy.
21Ha'e rami ae peé kuery voi xevy pe mba'evera ovare e'y
va'e pendekuai.
Mba'eta ajexavai rd pexa vy penhemondyipa rive.
22 Xee nda'u aipoa'e: “Peme'é ke mba'emo xevy”, ha'e
teve?
Tyrd pa “Peme'é mba'emo pereko va'e xepytyvd
agud”, ha'e teve?
23 “Xereraa jepe ke xemoingo axya po'akaa gui”,
e'y vy “Xerepy ke porayvu e'y va'e kuery po gui”,
ha'e teve pévy?
24 — Xerekombo'e na, ha'e ra xee akyriri 'ra.
Pemombe'u pordve na mba'e nunga py pa aje-
javyague.
25 Anheté ayvu ha'evea ramigua ma oenduxe vai pyra
meme!
Ha'e rd peé kuery ma mba'erd tu pendeayvu ete
xevy?
26 Peé kuery xemongetaxe ri ty'y xeayvua re,
petei ndaekoravei va'e yvytu pe rive ijayvu va'e rami
xeayvu rire?

27 Tyre'y kuery re teve pexa 'rd xortea,
ha'e pejogueroayvu 'ré teve peneirii repyra re?t
28 Ha'e gui ay peé kuery xemboaxy'i ri vy pema'é pora
xere,
ha'e pexa penerenonde ndaxeapuia.

29 peikuaa pota ju ke, ajerure pévy, ha'eve'ya rami xekuaa
e'y agua.
Peikuaa pota ju, ha'e vy peikuaa 'rd ha'evea rami
aikoa.
30 Xeayvua py teve ha'eve'ya ramigua pendu?

Xejuru py ha'eve'y va'e re xeayvu va'e rire nda'u xee
voi ndaikuaai 'rague teve?

7

Nhanderuete pe J6 ijjayvuague
1—Yvy re avakue ojexavai agud rami e'y teve ikuai?
Oikovea dra omba'eapo va'e rami e'y teve ojexavai?
ZEscravo kuaray'a oeka tei va'e rami,
ha'e omba'eapo va'e opagaa agud oard va'e rami,
3 xevy pe ha'e rami ae avi ome'éa mba'erd e'y aiko agua
jaxy nhavo re,
ha'e pytii aiko axy agud ome'éa avi.
4 Anheno vy aipoa'e: “Mbovy hora nda'u ha'eve 'rd avy ju
agua?”
Ha'e rami tei pytd ipuku ramo
xerupa rupi ajere-jere tema ajupy ko'é peve.
5Xero'o re oi taxo ha'e pekue vaikue.
Xepire re ipekue of va'e gui ipeu jepi.
6 Xe'dra ma mba'emo mbovyvya gui ipojavave,
ha'e vy opa 'rd ard e'ykue re.
7 Nema'endu'a ke xerekovea yvytu rami rive oaxapa
vyvoia re.

T 627 Apy Jé ijayvu oirii kuery nomboaxyia re.

Xerexa ndoexavei ma 'rd ipord va'e.
8 Ay xerexa okuapy va'e ma ndaxerexavei ma 'ra.
Ha'e kuery rexa oxareko rei tei xee ndajekuaavei ma
'rd.
9 Arai ivaipa reve oaxa va'e rami avi
onhono pord mbyre noévei 'ra.
10Ha'e kuery ndojevyvei 'ra ngoo katy,
ikuaiague py ae tei ha'e kuery re na'ima'endu'aavei
ma 'ra.
11— Ha'e nunga rupi ae xee ndajokoi xejuru.
Ha'e rami vy xeayvu 'rd xenhe'é py ajexavaia aendu
va'ere,
anhemombe'u 'ra xerekove re ajexavaia rupi.
12Xee nda'u ye'é, e'y vy vixo ye'é rupigua teve,
ndee xerard uka agua?
13 Xee aipoa'e: “Xerupa py aia py avy'a 'r3,
xerupa py apytu'u 'rd ajexavaia re xeayvua gui”, ha'e.
14Ha'e rami tei ndee xemondyi 'rd mba'emo aexara'u va'e
gui,
xemongyje aexa merami va'e gui.
15Ha'e nunga rupi xenhe'é pe ha'eveve 'rague xejyryvipya
va'e rire.
Aiko axy 'rague py ha'eveve amano agua.
16 Xevy pe ha'eve ma aikovea.
Raka'e rd peve xee ndaikovexei.
Xereja ha'vy, mba'eta xe'dra ma yvytu rami rive
oaxapa vyvoi.
17Mba'e nunga tu avakue ikuai rejou pora agua,
ha'e kuery re repena agua?
18 Mba'eta ara nhavé reju reikuaa pota agua,
ha'e hora nhavd 'ra rexa pota.
19 Raka'e peve tu ndereipe'ai 'rd nderexa xegui?
Raka'e peve 'rd nda'evei xerendyry amoké agua?

20 Xapy'arei ajejavy vy mba'e nunga ha'eve'y va'e tu ajapo
ndevy,
ndee avakue re reikuaa pota va'e?
Mba'e re tu xeapo hu'y rea'anga agud,
xejeupe ae ipoyi va'e apyta agua rami?
21 Mba'e re tu neremboguei xereko vaia,
ha'e ndereipe'ai ajejavyague?
Mba'eta ay ha'a ta ma yvy rupi.
Ha'e va'e rire ndee xereka vy ndaxejouvei ma 'rd —

he'i.
3

Nhanderuete reko porda re Bildade ijayvuague
1Ha'e ramo Sua pygua Bildade ombovai:
2 — Raka'e peve 'rd tu pova'e nunga re ndeayvu?
Raka'e peve 'rd tu ndejuru gui ndeayvué yvytu atd
va'e rami rive?
3Nhanderuete nda'u ha'eve'ya rami 'rd oikuaa pota?
Ipo'akapa va'e nda'u gueko poraa rupi e'y 'rd nhan-
derereko?
4Hovai ndera'y kuery ojejavy rire
omombo ma ojejavyague re opaga agua py.
5Ha'e rami avi xapy'a rei ndee Nhanderuete reka r3,
ha'e Ipo'akapa va'e pe nemboaxy agud re rejerure r3,
¢ xapy'a rei nandeky'aia ha'e ndereko poraa rupi ri reiko
ramo,
are'y re ha'e onhemoi 'ra nepytyvé agud,
ha'e vy nemoi ju 'ra ndereko poraa ojekuaa pord agua
Py
7 Jypy reikoague py ma anheté ne'yvyi'i va'ekue,
ha'e rd opaa py ma ndeyvate ete 'ra.
8 — Ha'e gui aj ma xee ajerure ndevy, eporandu na ymagua
kuery rekokue re,
eikuaa pota neramoi kuery ikuaiague re.

9 Mba'eta nhande ma kue'ive guare jaiko vy mba'eve
ndajaikuaai.
Ha'e nhande'ara yvy re jaikoa ma kuaray'a rami oaxa
ovy va'e.
10 Neramoi kuery nanembo'ei ri ty'y,
ha'e kuery nanemongetai ri ty'y?
Ha'e vy ha'e kuery ae o'arandua rupi nomombe'ui ri
ty'y po rami?
11 Mba'eta papiro renhoi ma yapo py anho 'rd yvate,
junco renhoi guive yy py anho 'ra oiko pora.
12Ha'e va'e nunga ipyau teri reve ojayaa e'y re tei
amboae jai rogue gui ipiru voive 'ra.
13 Ha'e rami ae avi ikuai Nhanderuete gui hexarai va'e
kuery ha'e javi.
Mba'eta heko vai va'e kuery mba'emo oaré okuapy
va'e opa rive 'ra.
14Ha'e kuery of atd merami tei opa xapy'a 'r3,
ha'e kuery ojeroviaa ma nhandu kya rami rive 'ra
ivaipa.
15 Tkya re amongue ojeko ra oxopa 'ra.
Ha'e va'e re amongue ojopy ra ivaipa rive 'ra.
16Ha'e kuery ma ikuai kuaray py mba'emo rogue oiko pora
vy
yvotyty ha'e javi rupi hoky pojava va'e rami.
17Hapo ma onhemamamba 'rd ovy ita ijaty oupy va'e ary
rupi,
henhoi vy oike 'ra kora hi'ai va'e re voi.
18 Ha'e rami tei xapy'a rei olague gui Nhanderuete omon-
doro ramo
oiague py ae tei hexe na'ima'endu'aavei ma 'ra.
19Ha'e rami rire hekove mba'everad ndovarei!
Ha'e gui yvy ku'i py henhoiague gui amboae ju 'ra
henhoi.

20 — Ha'e rd anhet@ rupi ipy'a va'e kuery ma Nhanderuete
ndoejai 'r3,
nomboaxai 'rd guive heko vai va'e kuery po py.
21Ha'e ma ndejuru py omoi 'rd nderory nho agu3,
nerembe re omoi 'rd revy'a agua.
22Ha'e ra ndejojai reiare kuery ma ojee ae omofi 'rd oximba
reia.
Heko vai va'e kuery ro okanhymba 'rd — he'i.

9

Nhanderuete pe J6 nombovai kuaaia rami ijayvuague
1Ha'e ramo Jé ombovai vy aipoe'i:
2 — Anheté, xee voi aikuaa rd ha'e rami ae.
Ha'e rami tei mard rami vy 'rd tu avakue onhem-
boeko pord Nhanderuete renonde?
3 Mba'eta xapy'a rei hexeve avakue nhombojovake ramo
mil-kue oporandua regua nei peteive ma nombovai
kuaai 'ra.
4Ha'e ma opy'a py oikuaapa ha'e ipo'akapave va'e.
Mava'e tu hexe opu'd reiague gui oo pora ju 'ra?
5Ha'e ma oipe'a 'ra yvyty ikuai va'e oikuaa okuapy e'y re.
Opoxya py ombovaipa 'ra.
6Ha'e ma yvy omomyi vy oguerova 'rd oia gui,
ha'e ramo ijyta oi va'e oryryipa 'ra.
7Kuaray pe ha'e ijayvu rd ndojopevei 'ra.
Omo'a 'rd guive jaxy-tata ikuai va'e.
8Ha'e ae'i oipyo va'ekue yva,
ha'e ye'€ ary rupi oguata 'rd oikovy.
9Ha'e ma jaxy-tata apoare: Ursa, Hendy guaxu va'e,
Eixu, jaxy-tata kuaray ijapu'a'ia katy ikuai va'e guive.
10Ha'e ma mba'emo tuvixa va'e oikuaapy e'y apoa,
mba'emo pord omombe'u kuaapy e'y guive.



Jé9:11 20 J69:22

11 Ma'é, xapy'a rei xeyvy'iry rupi ha'e oaxa ra xee ndaexai
'ra.
Xerenonde rupi ete oiko tei xee ndaikuaai 'ra.
12Mba'emo ha'e oipe'a ta ramo mava'e tu ojoko 'rd?
Mava'e tu aipoe'i 'rd ixupe: “Mba'e tu rejapo?”
13 — Nhanderuete ma nomboaxa rivei 'ra opoxya.
Ha'e ramo henonde rupi ojero'a 'rd okuapy Egito
pygua pytyvoa kuery.

14Ha'e ramo mba'exa tu xee ambovai ta?
Mba'exa tu aikuaa 'rd xeayvurd, hexeve

ajogueroayvu agua?
15 Xee xereko pord va'e rire tel ixupe ma ndaxeayvu kuaai
'rague.
Ha'e rami 'rdgue py xemboayvuara pe ajerure 'rague
xemboaxy agud re.
16 Hery rupi ajapukai ra ombovai tei
xee aikuaa rd noendui 'ra ajerurea.
17 Mba'eta xemou'l yvytu atd va'e py,
ha'e mba'e re'§ xemoingo axyve tema.
18 Ha'e ndoejai xepytué agua rive.
Ha'e rami 'rdgue py xere ombou xereko axyara.
19 Xapy'a rei ipo'akaa re aikuaa potaxe ramo ma ha'e
aipoe'i 'ra: “Apy ma ai.”
Ha'e gui anhemboeko poradxe ri ramo “Mava'e tu
xerenoi?” he'i 'ra.
20 Xee ma heko pora va'e aiko va'e rire tei xeayvu py ae
rive 'rAgue aexa uka xereko vaia.
Anheté rupi xepy'a tei ae ma ha'e xekuaa 'rd
otekoavy va'e rami.
21— Ha'e rami avi xee ma anheté rupi xepy'a va'e, xenhe'é
py ndajeayvuveikue py aiko,
nei xerekove re ae ma voi napenai.
22Xevy pe ma opa mba'e petei'i rami meme merami.

Ha'e rami vy aipoa'e: “Ha'e ma joo rami 'rd omomba
anhet@ rupi ipy'a va'e ha'e heko vai va'e”, ha'e.
23 Mba'emo vai jojuka xapy'a ramo
ha'e ojojai 'rd ojejavy e'y va'e ojexavai ra.
24 Heko vai va'e kuery po py omboaxaa ma yvy
tei Nhanderuete omo'a joguerekoa kuery rova.
Ha'e'y ri ha'e nunga moingoa oiko ramo mava'e tu
omoingo?
25 — Xe'ara aikoa ma onha va'e gui oaxa pojavave.
Oaxa vyvoi, ha'e ra ndaexai xembovy'aara va'ekue.
26 Oaxa pojava ovy kanod jai rogue gui ojapo pyre rami,
ha'e taguato vixo'i re oguejy xapy'a va'e rami.
27 Xapy'a rei xee aipoa'e 'ra: “Xee xerexarai 'rd ajexavaia
re
ajepé‘a 'rd xeporiaua gui, ha'e vy avy'a 'rd”, ha'e.
28 Ha'e rami va'e rire tef haxy aendu va'e xemongyje teri
'rague,
mba'eta aikuaa porad ndee xekuaa 'ra heko pora va'e
ramie'y.
29 Ha'e rami vy xembopaga 'rde.
Ha'e ramo mba'erd tu anhea'ave ta?
30 Xapy'a rei yro'y rykukue py ajau,
ha'e kavé py xepo aiky'a'o
31tei ndee yapo py ju 'rd xemombo.
Ha'e ramo xeao ae voi ojapo 'rd xegui ojeguarua agua
rami.
32 Mba'eta Nhanderuete ma xee ramigua ava e'y oiko.

Ha'e rami e'j va'e rire xee ambovai 'rdgue orem-
boayvu agud katy rojoguerua rupi ma voi.
33 Ndoikoi orembyte
ore mokoive re opo omoi va'era.
34 Xe'ary rupi gui yvyra po'i'i ha'e oipe'a,
ha'e naxemongyjevei ma va'e rire
35 ha'eve 'rague akyje e'y re xeayvu agua.

Ha'e rami e'y rd nda'evei xevy.

10

Nhanderuete rovai J6 ijjayvuague
1— Xenhe'é py ndarovy'avei ma xerekove.
Xeayvu 'rd ndavy'aia ha'e javi re,
xenhe'é py ajexavaia aendu reve 'rd xeayvu.
Z Aipoa'e 'ra Nhanderuete pe: “Xembopagave eme.
Eikuaa uka pora ke mba'emo vai xere rejou va'e.
3 Ndee nda'u xembojexavaixe vai ri?
Mba'eta reja merami neremimoingo ndepo py ae
rejapo va'ekue.
Tyra pa heko vai va'e kuery onhembopy'aa rive rejou
porave?
4Ndee voi teve to'o guigua nderexa va'e?
Avakue oexaa rami ae avi teve ndee voi rejoexa?
5Imard va'e kuery oikoa dra rami teve nde'ara voi 0i?

Ha'e ndee reikoa ma'ety teve avakue oikoa ma'ety
rami,
¢ xereko vaia re reikuaa pota agu3,

ha'e ajejavya re rexa pota agua?
7Ndee ma reikuaa pora ojejavy va'ety e'y aikoa.
Ha'e rami tef ndoikoi ndepo gui xereraa jepeara.
8 Ndepo py ae xemboypy ha'e xeapopa va'ekue.
A§ ma xemombaxe ju.
9 Nema'endu'a ke yapo gui rive xeapoague re.
Ha'e rd ay ta'vy yvy ku'i ju xemoingoxe?
10 Kamby rami e'y teve renhoé xerekove,
ha'e kamby kekue rami rive teve xeapo?
11 Xepire ha'e xero'ora py xemonhemonde,
ha'e gui xekdgue ha'e xerajyra reipopé va'ekue.
12 Xerekovera reme'é va'ekue ndeporayvua rupi,
ha'e xere repenaa rupi xerard va'ekue.

13Ha'e nunga renhomi nekuraxg py.
Va'eri aikuaa pora po rami renhembopy'aa.
14 Xapy'a rei ajejavy ramo ndee reikuaa pota 'ra.
Ha'e rami vy neremboguei 'ra xereko vaiague.
15 Xapy'a rei xereko vai ramo nda'evei ete 'rd xevy!
Ha'e rami avi xereko pord vy ma nda'evei avi xeaka
amopu'a agua,
mba'eta aximba reve anho aexa xeporiaukuea.
16 Mba'eta xeakd amopu'd ramo ndee xembo'a 'rd guary

inhard va'e rami.
Ha'e vy xerovai rexa uka ju 'rd ndepo'akapaa.

17Rembou ju 'rd xerovai ijayvu va'er3,
ha'e remboeta 'rd xerovai ndevaia.
Mba'emo vai anho rembou 'rd xere opu'd va'era.
18 Mba'era tu ha'vy xerenoé raka'e ha'i rye gui?
Ail Avave xerexa e'§ re amano ma voi va'e rire
19 xee ndaikoi ma voiague rami 'rague ai,
ha'e xeryru'i py aia guive xereraa 'rdgue xenhono
porda agua katy.
20 Mbovy'i e'y teve of xe'dra?
Epytu'u ke ha'vy, xereja,
xapy'a'i ri jepe xekane'dgua agud,
Z1ha'e xee aa e'§ mbove petei henda ha'e gui ajevy ju e'ya
katy,
yvy pytlia ha'e manoa'a oia py,
22yvy hull reia, pytd etea,
yvy manoa'd ha'eve'ja ramigua anho oia,
hendy va'e eteve voi pytiia py”, he'i.

11

J6 ojejavya rami Zofar ijayvuague
1Ha'e ramo Naama pygua Zofar ju ombovai:
2 — Nanembovaiai 'ra ri ty'y po rami ndeayvu reta rei ra?

Ha'evea rami teve reiko ndeayvu kuaa etea py?
3 Ndeayvu reta rivea gui teve avakue okyriri 'ra?
Ha'e ra ndee rejojai 'rd teve avave rei nemoximbaa ju
e'y re?
4 Mba'eta aipo're: “Xee ma anhetégua meme aikuaa va'e,
ha'e nerenonde iky'a e'§ va'e aiko”, 're va'ekue.
5 Ail Nhanderuete ijayvu ma va'e rire,
nderovai ojuru oipe'a va'e rire,
6 omombe'u pordve 'rague 'arandua ndoikuaa ukai teri
va'e,
mba'eta hi'arandua ma anheté va'e meme, joo rami
e'y-e'y oikuaa uka tef.
Ha'e rami tei reikuaa pota pova'e re:
Amongue henda py Nhanderuete nei ndoikuaa potai
rejejavya ha'e javi re.
7 — Ndee teve reikuaa 'rd Nhanderuete mba'emo oikuaa
uka e'y va'e?
Reikuaa potata teve Ipo'akapa va'ere oiva'e ha'e javi
re?
8 Mba'eta hi'arandua ma yvatea rupi peve oo.
Mba'e tu ndee rejapo kuaa ta?
Hi'arandua ma yvykua vaikue gui ipy pukuve va'e.

Mba'e tu ndee reikuaa ta?
9Ko yvy gui eteve voi ipukuve va'e,

ha'e ye'é gui ipyve va'e.
10 Xapy'a rei ha'e oaxaa rupi amongue ombo'a vy
omboayvu agud katy ogueraa ta ramo mava'e 'rd tu
ojoko?
11 Mba'eta ha'e ma oikuaa avakue ovare e'y va'e ha'e javi,
oexa pota e'§ re oexa ma voi 'ra heko vaia.
12 Ha'e gui ava hi'arandu e'y va'e onhemoingo kuaa 'rd
teve hi'arandu va'e?
Mburika'i yvy'ad rupigua ra'y ava ojeapo kuaa ramo
mae ha'e nunga ha'eve.

13— Xapy'a rei nekuraxd rerova vy
Nhanderuete pe ndepo reupi,

l4xapy'arei ndepo py rejapo vaiague mombyry remombo,
ha'e ndero gui ha'eve'ya ramigua reipe'a vy,

15ha'e rami vy mae nderova reupi 'rd ndeky'a e'y reve,
ha'e rei atd 'rd mba'eve nemongyjeve e'y re.

16 Ha'e rami vy nderexarai 'rd rejexavaiague re,
ha'e nungakue re nema'endu'a tei yy oxyry ovy

va'ekue re rami rive.
17 Reikoa ma kuaray mbyte jave hexakaa gui hexakave 'ra.

Pytii oia py tei ko'€a rami 'rd ndevy.
18 Renhenhandu pora 'rd, mba'eta of ju 'rd reard reikovy
agua.
Ndeyvyry rupi rema'é ma vy reke pora 'ra.
19 Renheno rejupy ramo avave rei nanemondyi 'ra.
Heta 'rd ou ndevy onhepytyvo uka vy.
20Ha'e ra heko vai va'e ma ndaexa pyxovei 'r3,
ha'e kuery onhemi agua va'ekue ivaipa 'ra.
Ha'e kuery oard okuapya ma ojeapo 'rd inhe'é
okanhy agud rami rive — he'i.

12

Oirti kuery ijayvuague J6 ombovaiague
1Ha'e ramo Jé ombovai:

2 — Peé kuery anho ma nhi'a avakue peiko,

ha'e pemano ramo ndoikovei 'rd hi'arandu va'e.
3Ha'e rami avi xee voi peé rami xe'arandu va'e.

Xee ma pendegui xe'yvyive va'e'y.

Mava'e tu ndoikuaai 'rd ha'e ramigua?
4Ha'e gui xee ma xeir{i kuery xejojai rei va'e aiko,

Nhanderuete pe ajapukai rd xembovai tef.

Mba'eta heko pora ha'e ha'evea rami ikuai va'e ma

ojojai rei pyrd meme ae ikuai.

5Iporiau e'y va'e kuery oikuaa ra iporiaukue'i ojou vaipy
ikuai.
Ha'e rami vy ha'e kuery omoanha-anha 'ra ho'a rai'i
va'e oityxe vy.
6 Porayvu e'y va'e kuery ikuaia py ovy'apa rei 'r3,
Nhanderuete re ijayvu rei va'e kuery ma iporiau e'y
va'e meme merami.
Ha'e kuery nguuetera rami oguereko opo mbaraetea
rive.
7 — Ha'e rami tei eporandu na aj mymba ikuai va'e pe.
Ha'e rd ha'e kuery nembo'e 'rd ha'e nunga re.
Guyra oveve va'e pe reporandu ra ha'e kuery oikuaa
uka 'ra ndevy.
8Ha'e rami e'y vy eporandu na yvy pe,
ha'e ramo nembo'e 'ra.
Pira ye'€ rupigua voi omombe'u pora 'ra ndevy.
9Mava'e nda'u ha'e va'e kuery regua ndoikuaai 'rd
SENHOR opo py ha'e nunga ojapopaague?
10 Mba'eta opo py oguereko guemimoingo kuery ha'e javi,
avakue ha'e javive nhe'é guive.
11 Xeapyxa py nda'u naendu kuaa potai 'rd ayvu aendu
va'e,
xejuru py tembi'u heea aendua rami avi?
12 Tyrd pa tujakue'i re anho teve oi 'arandua?
Oikove puku va'ekue re anho teve oi mba'emo oikuaa
agua?
13— Any! Nhanderuete re ae of 'arandua ha'e mbaraetea.
Hexe ma oif nhomongeta ha'e mba'emo oikuaapa
agua.
14 Mba'emo ha'e oity va'ekue ma nomopu'aavei 'ra.
Nhui py ha'e ombo'a va'ekue avave rei ndoipe'a
kuaai 'ra.
15Yy ha'e ojoko ramo opa mba'e ipirupa 'ra.
Ha'e ra yy ha'e ombou ramo ombovaipa 'ra yvy.

16 Hexe anho o mbaraetea ha'e 'arandua.
Ombotavy pyre ha'e imbotavya ma ha'e oguereko
va'e meme.
17 Oipe'a 'rd nhomongeta va'ety kuery nhomongetaague
gui,
nhomboayvua kuery voi ojapo 'rd na'inhaka poravei
agud rami.
18 Ombovaipa 'rd huvixave kuery po'akaa,
ha'e omox3a uka 'rd heravy iku'a rupi.
19Sacerdote kuery ma ha'e oipe'a 'rd sacerdote ikuaiague
gui,
ha'e iporiau e'y va'ekue ma oitypa vyvoi 'ra.
20Jjayvu kuaa va'e kuery gui ha'e oipe'a 'rd ayvu,
ha'e tujakueve gui ma oipe'a 'ra hi'arandua.
21 Yvatekueve re omoi 'rd nomboeteavei agua,
ha'e ojora 'rd imbaraete va'e kuery ku'akuaa.
22 Pytii reia gui oexa uka 'rd mba'emo ndoikuaai pyre,
pytli ana eteve voi ogueru 'rd omoexaka agua katy.
23Yvy regua kuery ha'e omboetave 'r3, ha'e gui omokan-
hymba ju 'ra.
Omoaimba 'r3, ha'e gui omboatypa ju 'ra.
24Yvy regua yvatekueve gui oipe'a 'rd 'arandua,
ojapo 'ra tekoa e'y rupi oguata rei agua rami, tape
rupie'y.
25Ha'e ramo pytiireia rupi ha'e kuery opovyvy 'rd oje'oivy
hendy va'e ndoguerekoi vy,
ojapo 'rd oka'u va'e rami ho'a-o0'a oje'oivy agud rami.

13

J6 anhet€ va'e rupi oikoa re ijayvuague
1— Ma'é, ha'e nunga ha'e javi xerexa oexa ma,
xeapyxa voi oendu ramo xee aikuaa ae ma.
2Peé kuery peikuaa rami ae avi xee voi aikuaa.

Xee ma pendegui xe'yvyive va'e'y.
3Ha'e rami avi Ipo'akapa va'e pe anho 'rd anhemombe'u,
Nhanderuete renonde ae anhemboeko pora ukaxe.
4 Mba'eta pe€ ma anhetégua 'rague py apu rive pemof.
Peé kuery ha'e javi ma poropoanoa mba'evera ovare
e'y va'e rami peiko.
5 Peé pekyririmba vyvoi va'e rire!
Ha'e rami vy 'rde pexa uka pene'arandual
© A ma pejapyxaka xereko amombe'u r3,
pendu pota xejuru py mba'emo re xeayvua re.
7 Penhombotavya rupi nda'u pendeayvu ta Nhanderuete
pemboete ukaxe vy?
Pemboete ukaxe vy ri nda'u pendeayvu ta apu rupi?
8 [xupe vy ae nda'u peikuaa potaa py petei peayvuve ta
joegui?
Ha'e rami ri ty'y peipytyvd ta Nhanderuete?
9 Peé kuery re ha'e oikuaa pota va'e rire nda'u peo jepe
'rague?
Ha'e rami e'y vy pembotavy kuaa 'ra teve, amongue
va'e rei pembotavya rami?
10Joegui petei peayvuve nhemi ramo
pendevy pe ijayvu atd 'ra.
11 Napenemongyijei 'rd teve guexakdmbaa py?
Pende'dry nomboui 'rd teve penemongyjeara?
12 pendeayvu jepiaty ma ayvu tanhimbu ramigua rive,
penhemboytaa ma yapo guigua rive.
13 — Pekyriri ranhe ke xerenonde, xee ju xeayvu agua.
Ha'e va'e rire xere toiko oiko va'e rei.
14 Xeayvu ta xerai py xero'o areko reve,

ha'e xerekove xepo py ajopy reve.”

3
13:14 Apy ma ndojeayvuveikue py Jé ijayvu.

15 Mba'eta anheté ri ha'e ma xejuka ta ramo ndarekovei
ard agua.
Ha'e rami tei ae ma xeayvu 'ra xereko re.
16 Ha'e rami aiko vy aikuaa aa jepe agua,
mba'eta heko vai va'e ma ndojexa ukai 'ra henonde.
17 Pendu pota ke xeayvua re,
pejapyxaka amombe'u va'e re.
18 Areko katu pordmba ma xereko amombe'u agua.
Aikuaa pord guive Nhanderuete xemboeko porad
agua.
19 Mava'e tu xereve ijayvu ete 'ra?
Ha'e rami oiko ramo xee akyriri 'rd, ha'e xenhe'é
amondouka 'ra.
20 Eme'é xevy po rami mokoi ete'i ajerurea.
Ha'e rami ri rd nanhemivei 'rd nderova gui.
Z1Eipe'a ke ndepo xegui,
ha'e xemondyive eme xemongyjea py.
22Ha'e gui eporandu xevy, ha'e ra xee rombovai 'ra.
Ha'e rami e'y vy xee ranhe taxeayvu, ha'e gui ndee
ju xembovai 'ra.
23 — Mbovy henda py tu xereko vai ha'e ajejavy?
Emombe'u pora ke xereko vaia ha'e ajejavya.

24 Mba'e re tu nderova remo'a
nderovaigua rami xerereko vy?

25 Remongyje ta teve yvyra rogue yvytu ogueroveve her-
avy va'e rive?
Remonbha ta teve jai rogue pirukue?
26 Mba'eta xerovai rembopara mba'emo ipoyi va'e,
xekunumi reve ajejavyague reikuaa vy.
27Ha'e rami vy xepy remboty yvyra pa'il py,
reikuaa pota aikoa ha'e javi re.
Xejoko imoiny aé e'y agua,
28 mba'emo ru'tigue opa ovy va'e,

e'y vy ajukue vixo'i ho'upa va'e rami aiko tef.

14

Nhanderekove oaxa pojava ovya re J6 ijayvuague
1 — Kunhague gui itui'i va'ekue ma xapy'a'i 'ra ikuai,
ha'e kuery re of ojexavai agud anho.
2Ttui'i 'rd yvoty ixori va'erd rami rive.
Kuaray'd rami okanhy vy ndojekuaavei 'ra.
3 Ha'e ramigua avakue re ri ty'y reikuaa pota ta,
ha'e nerenonde remboayvu ta?
4 Mava'e nda'u ha'eve'ja gui oguenoé kuaa ta mba'emo
ha'eve va'e?
Avave rei.
5Ha'e kuery ikuai agud 4ra reipapa ma voi imoiny,
ndereve ae of mbovy jaxy pa ikuai agua.
Avakue rekove rejoko rire
ha'e va'e rovai ndoaxai 'rae.
6Ha'e kuery re ema'éve eme ikane'dgua'i agud,
omba'eapo va'e rami o0'dra opaa py ovy'a'i agua.
7 — Mba'eta yvyra voi oguereko oard agua,
mba'eta ojayaa ma tei hoky jevy nho 'r3,
mbovy rei 'y 'rd ikuai henhoi ju va'ekue.
8Yvy re hapo inhyma ramo,
ha'e yvy py hi'y ipiru ramo
9yy reakud gui rive ju 'rd henhoi.
Ha'e rami vy hapo ju 'rd ovy yvyra ipyau va'e rami.
10Ha'e ra avakue ma omano ma vy itui tema 'ra.
Avakue omano rire mamo tu opyta?
'Yupa py yy oi va'ekue typa,
ha'e yaka typa vy ipiru va'e rami,
12ha'e rami ae avi avakue onheno vy nopu'avei ma 'ra.
Yva oime teria ja nomyivei 'ra,
okeague gui nombovya jevyi 'rde.

13 Xenhono porda ma ramo ndee xemo'a 'rague,
xenhomi 'rague ndepoxya dra oaxa peve!
Ha'e gui petel dra rea'anga 'rague
xere nema'endu'a ju agual!
14 Avakue omano ma rire nda'u ovy ju 'ra ri?
Ha'e rami rd xee amba'eapo poyi aikovya pukukue re
ard 'rd aikovy
xerekoviard ovaé peve.
15 Ndee xerenoi 'r3, ha'e rd xee ma rombovai 'ra.
Rexaxe ju 'rd neremimoingo ndepo py rejapo
va'ekue.
16 Ha'e rami vy reipapapa 'rd aguataa,
ha'e nanema'endu'avei 'rd ajejavyague re.
17 Xereko vaiague re nderexarai 'rd voxa py omboyru pyre
re rami,
rejao'ipa 'ra atekoavyague.
18 Ha'e rami avi yvyty iku'ipa ha'e ivaipa 'rd ovy,
itaova voi ho'a 'rd oiague gui,
19yy omomba 'rd ita,
ha'e tyguaxu vy ogueroxyry 'rd heravy yvy ku'i.
Ha'e rami ae avi ndee rembovaipa 'rd mba'emo

avakue oard va'e.
20Ha'ek depo'aka ri
a'e kuery re ndepo'aka riae ramo

ha'e kuery opa 'rd oje'oivy.
Ha'e kuery pe nderova amboae rami rexa uka reve
remondouka 'rd mombyry.
21Ta'y kuery omboetea tei tuu kuery ndoikuaai 'ra.
Ha'e rami e'y vy omo'yvyi'ia tel ae ma tuu kuery
ndoikuaai 'ra.
22Ha'e kuery ma guete re anho 'rd oendu haxy va'e,
ha'e guekovea re ae 'rd ojexavai — he'i.

15

J6 reko vaia re Elifaz ijayvuague

1Ha'e ramo Tema pygua Elifaz ombovai:
2— Hi'arandu va'e nda'u ombovai 'ra yvytu rami rive?
Onhemonyé 'rd ri ty'y kuaray oua katy gui yvytu ou
va'e py?
3 Ayvu mba'evera ovare'y va'e py nda'u ijayvu 'r3,
ayvu nhomoingo pora va'erd py 'rague py?
4Mba'eta ndee ma Nhanderuete renonde ojererokyje va'e
pe “Ovare va'e'y” 're,
ha'e rejapoxe nomboeteavei agud rami.
5 Mba'eta ndereko vaia rupi ae ndeayvu,
ha'e nhombotavy va'e kuery ayvu anho rejou porave.
¢ Ndejuru guigua ae 'rd nembopaga, xee e'y.
Nerembe ae ijayvu nderovai.
7 — Ndee teve ava jypy'i itui va'ekue reiko?
Yvyty ikuai e'y mbove ma voi teve reiko raka'e?
8 Ndee teve rendu raka'e Nhanderuete opy'a re mba'emo
omoi ra?
Ndere anho'i teve of 'arandua?
9 Mba'e nunga tu ndee reikuaa, ore kuery roikuaa avi
va'e'y?
Mba'e nunga 'arandu tu ndere oi, ore kuery re of
va'e'y?
10 Mba'eta oreregua ikuai avi tujakue'i hi'a xiimba va'e,
nderu gui voi tujakue'ive va'e.
11 Ndee teve nerembovareive ta Nhanderuete nembopy'a
guaxu ukaa,
ha'e ayvu pora'i rupi ndevy oreayvua?
12Mba'e re tu rejereraa uka nekuraxd py oi va'e rupi rive?
Mba'e re tu rema'é vaikue rei ri,
13 Nhanderuete rovai ndevaia rupi,
ha'e rami ete ndeayvu agua?
14 Mara ramigua tu avakue, iky'a 'y va'e ikuai agua?

Mara ramigua tu kunha gui itui'i va'ekue, heko pora
va'e oiko agua?
15 Ma'€, Nhanderuete ma ndojeroviai nei ojeupegua iky'a
e'y va'e kuery re.
Ha'e oexa rd nei yva re voi iky'a e'y va'e noi.
16 Avakue katuve ma ojou vaipy ha'e ojeguarupy meme
ikuai,
yy oy'u va'e rami mba'emo vai ojee omoi va'e!
Heko vai va'e kuery opagaa agud re Elifaz ijjayvuague
17— Ejapyxaka ke xeayvua re, ha'e rd rombo'e 'ra.
Mba'emo aexa va'ekue amombe'u 'ra ndevy,
18 hi'arandu va'e kuery omombe'u va'ekue ae,
nguu kuery gui oendu vy ndoikuaa uka e'yi va'ekue.
19 (Ha'e va'e kuery pe ae yvy ome'éa raka'e,
peteive henda rupi amboae regua kuery nda'ikuai.)
20Ha'e ra heko vai va'e kuery ma ko'é nhavé 'rd ojexavai,
ikuaia ma'ety ijapu'a'i 'rd, nhomoingo axya kuery
pegua ae.
21Ha'e kuery apyxa py onhendu 'rd imongyjeara.
Mba'emo oguerekopa rei tei ha'e kuery re ou 'rd
imbovaipaara.
22Ha'e kuery ndogueroviai pytii vaikuea gui ojevy ju agua,
ha'e rami 'rague py oard kyxe imombaara rive.
23 Ho'u va'era oeka oje'oivy vy “Mamo tu 0i?” he'i 'rd
okuapy.
Oikuaa pora avi pytli agud 4ra hexe ou ta maa.
24 Jexavaia ha'e moingo axya ma omongyjepa rei 'ra.
Ha'e kuery re ha'e nunga ipo'aka 'rde, huvixave joe
opu'ad agud oiko katu pora va'ekue rami,
25 Nhanderuete rovai opo oupi rire,
Ipo'akapa va'e ombojaru rei vy.
26 Ha'e rami vy hexe opu'a okuapy onhea'a rei reve,
hu'y jokoa inhana va'e re rive ojerovia va'e rami.

27Hova re ikyra anho of,
ijyke kyrapa avi
28 tef tetd ivaipa va'ekue py hekoa,
0o of agua nda'eveia py,
ombovaipa pyra py rive ikuai.
29 Ha'e nunga rupi ha'e kuery ndojou retai 'rd mba'emo,
mba'emo ojapo va'e noi arei 'rd guive,
imba'e rei-rei voi ndaetai 'rd yvy re.
30Ha'e kuery ndoo jepei 'ra pyti vaikue gui.
Tata rendy vuku-vuku overepa 'ra hoky.
Ha'e gui Nhanderuete ojuru gui oipejua rive 'rd
ogueraa.
31Ha'e nunga rupi ovare e'y va'e re ejerovia eme, ndee ae
rejekore vy,
mba'eta ovare e'y va'e rive 'rd oi ndevy guara.
32Ha'e nunga omomba 'rd hi'dra ovaé e'y mbove,
ha'e ramo haka nda'ipyauvei ma 'ra.
33 Ha'e kuery ikuai 'rd uva aky'i oitypa pyre rami,
ha'e oliveira ipoty ho'apa va'ekue rami rive.
34 Mba'eta heko vai va'e kuery heta ikuai tei ndata'yi 'r3,
ha'e tata oapypa 'rd nhomba'e rei-rei pe'aare kuery
ro.
35 Ha'e kuery ma mba'emo vai anho oguereko'i rire
oikuava'i 'ra teko vai,
nhombotavy agui rive opy'a re omoi rire — he'i.

16

Nhanderuete openaa re J6 ijayvuague
1Ha'e ramo Jé ombovai:
2 — Aendu riae ma ha'e ramigua.
Peé ha'e javive ma xembopy'a pord 'rdgue py xe-
moangeko rei.
3 Ndopai 'rd teve yvytu rami pendeayvua?



16 16:4 35 J6 16:15

Mba'e tu pendu ra'e ha'e rami ete xembovai agua?
4 Xee voi xeayvu kuaa peé pendeayvua rami.
Xee aiko axya rami peé€ peiko axy va'e rire
xee voi xeayvu reta kuaa 'rague peé kuery pe,
penderovai xeakd ambovava reve.
5 Xee romombaraete kuaa avi 'rdgue xeayvua py,
xejuru py romboaxya aexa uka va'e py aipe'a agua
haxy pendu va'e!
6 — Xeayvu ainy tef haxy aendu va'e ndoaxai 'ra.
Ha'e rami e'y vy akyriri tef mba'e nunga py 'rd tu
anhenhandu pora?
7 Anheté opa ma xembaraetea areko va'ekue.
Ndee Xeruete remomba ma xero pygua kuery ha'e
javi.
8 Ha'e nunga aexa uka xexorimbaa py,
xeangaia voi xerovai opu'd vy xembojexavai riae.
9 Ndepoxya py xemboa'ypa, xere nandea'ei vy.
Xerovai nerai jekyty ha'e rema'€ ratd xerovaigua
rami.
10 Avakue voi xerovai oipe'a okuapy ojuru.
Ha'e rami vy xere ija'e e'§a rupi xepetepa,
xerovai ha'e javive ijaty okuapy.
11 0jerovia e'y va'e po py Nhanderuete xemboaxa,
heko vai va'e kuery po py ha'a agud rami xeapo.
12 Xee aiko pora rei va'ekue ri ha'e xemopémba.
Xeaju'y re ojopy vy xemboa'ypa.
Xemofi guembiporu hu'y oa'anga agua.
13 Xejoko ngu'y py,
oipyxo xepyky raxi re xemboaxy e'y re,
ha'e ramo xepy'a upia onheé yvy re.
14 Xemboguaiague rupi ae ju xemboguai,
ha'e vy xere ou joe opu'ad va'e ramigua.
15 Xejee amof ae ajukue voxa guigua,

ha'e yvy ku'i py aity anhemboyvate reia rupi
aikoague.
16 Ajae'o rd xerova ma pytamba rei,
ha'e xerexa pepi ma manoa guigua omo'amba,
17 xepo re ajojukaague nof,
ha'e xeky'a e'ya rupi anhembo'e tef.
18 — Ndee yvy, ejao'i eme xeruguy,
toi eme guive ajapukaia onhendu e'yal
19 Ma'é, aj ma voi xereko mombe'u poraveara oi yva re,
yvate ma oi Xere ojerure va'era.
20 Xeirti kuery xejojai rei okuapy ramo
Nhanderuete renonde xerexay reve tema ai,

21 ard vy Nhanderuete pe ha'e va'e ojerure agud avakue
re,
oirli pe avakue ra'y kuery joe ojerurea rami avi.
22 Mba'eta ma'etya ofi reta ve'ya py

aa 'rd petei tape rupi ndajevyvei agua.

17

Jé mba'eve noardveia re ijayvuague
1— Xenhe'€ opa ovy ma,
xe'dra voi opa avi ovy,
ha'e xerenonde oi va'e ma xenhono poraa agua anho.
Z Anhet€ porojojai rei va'e kuery xembojere rei okuapy,
xerexa py xemoangeko reia kuery anho rei aexa.
3 Ha'e gui eme'é xevy mba'emo aikuaa agud ndee xem-
boeko pori 'ria.
Enhemoi ndee ae ha'e nunga kuaa ukaara.
Mba'eta ndee e'y vy mava'e 'rd tu ikuaa ukaara oi?
4 Mba'e ha'e kuery kuraxd remboty ma hi'arandua oi e'y
agu.
Ha'e rami vy neremboyvatevei ma.
5> Amongue oirll kuery imombaara pe omboaxa ramo



J617:6 37 16 17:16

ta'y kuery voi ndaexa pyxovei 'ra.
6 — Ha'e rd xee ma xemoia heta va'e kuery xejojai rei
okuapy agua.
Xemoingoa xerova re onyvombaa rei agua.
7Ha'e nunga rupi ae ndaxerexa pyxovei ma xeporiau r3,
ha'e xerete regua ha'e javi kuaray'a rami ndojekuaa
poravei.
8 Heko pord va'e kuery xerexa vy onhemondyipa rei
okuapy.
Ha'e rami vy ojejavy e'§ va'e kuery opu'a 'ra heko vai
va'e rovai.
9Ha'e rami tef heko pora va'e kuery oo tema 'rd guape rupi
ae
ipo k,y'a e'y va'e kuery imbaraeteve 'rd oje'oivy.
10Ha'e gui peé kuery ha'e javi pejevy, peju ju kyvé katy.
Ha'e rami avi peé kuery regua peteive ma ndajoui 'rd
hi'arandu va'e.
11 Xe'ara oaxa ma ovy,
anhembopy'aague voi oaxa rivepa ma,
xepy'a re aipotaa amoi va'ekue ha'e javi.

12 Xevy pe pyti peikuaa uka dra oia rami rive.
Ha'e vy aipo peje: “Pytii teri te hendy va'e ovaé rai'i
ma”, peje rive.
13 Ha'e rd xee ma xenhono porda agud py ard xeror3,
pytlia py ae xerupara itui.
14 Xenhono pordara pe ajapukai vy “Ndee ma xeru”, ha'e.
Taxo ikuai va'e pe voi “Pe€ ma ha'i ha'e xereindy
kuery”, ha'e.
15Ha'e gui mba'e tu of aro aikovy agua?
T4, xee ard va'e mava'e 'ra tu oikuaa?
16 Ha'e nunga oguejy 'rd manoa roké peve
xereve yvy ku'i py apytu'u ma jave — he'i.

Heko vai va'e kuery opa agud re Bildade ijayvuague
1Ha'e ramo Sua pygua Bildade ju ombovai:
2 — Raka'e peve 'ra tu ndeayvu agua re renhea'a?
Eikuaa pota pora ranhe, ha'e gui ma jajogueroayvu
'ra.
3 Mba'e re tu mymba rami ri ndee orekuaa,
ha'e hi'arandu e'y va'e roikoa rami reikuaa?
4 Ail Ndee ndepoxya py ae renhemboa'ypa va'e,
ndere vy ri nda'u roejapa ta yvy?
Ha'e itaova ikuai va'e nda'u ova 'rd ofague gui?
5 — Anhetg, heko vai va'e kuery rataendy ogue 'r3,
nef hata raviju ma voi ndojekuaavei 'ra.
¢ Ha'e kuery ro rupi hendy va'e oi va'ekue pytiimba 'r3,
yvate tataendy oupi imoiny va'ekue ogue 'ra.
7 Oguata pora oje'oivyague gui ipyxyry 'ra ovy,
ha'e gui onhembopy'aague py ae oitya 'ra.
8 Mba'eta ha'e kuery py ae ombo'a 'r3,
nhua juru ary rupi ae oo rire.
9 Mba'emo mbo'aa ojopy 'rd ipyta rupi,
ha'e nhui ojopy 'ra.
10Ha'e kuery ndoexai 'rd ixa yvy rupi itui va'e,
nei imbo'aara tape py oi va'e.
HJova-jovai katy gui imongyjeara ou vy omondyi 'r3,
omonha 'ra heravy oikoa nhavé rupi.
12Ha'e kuery dry ou 'rd imoingo axyard omomba agu3,
ha'e iporiau agud oard 'rd ijyvyry.
13Ha'e nunga ombovaipa 'rd hete regua ha'e javi.
Manoa regua jypygua omomba 'ra.
14 Heko vai va'e kuery oipe'aa 'rd ngoo py ojerovia
oinyague gui,
ha'e vy ogueraa 'ra imongyjea tuvixave va'ea py.
15Hoo pygua kuery peteive ma noivei 'rd hogue py,

ha'e ofague rupi omoaia 'rd enxofre.
16 Jguy rupi hapo ipirupa 'r3,
ha'e rd haka ma hi'ary rupi 'rd ipirupa.
17Ha'e kuery re na'ima'endu'aavei 'ra yvy re,
ha'e tetd mbyte gui nonhenduvei 'r hery.
18 Hendya gui ha'e kuery omomboa 'ra pytiia py,
oipe'apaa 'rd yvy gui.
19 Ndata'yi nei namyminoi 'ra guetara kuery mbyte,
ha'e hoo pygua kuery peteive ma ndoikovevei 'rd
hogue py.
20 Okanhyague ara gui kuaray oikea katygua kuery on-
hemondyipa 'ra,
ko'éa katygua kuery voi okyjepa 'rd okuapy.
21 Anheté ha'e rami ae heko vai va'e kuery reko,
ha'e rami ae opa 'rd Nhanderuete oikuaa e'y va'e
kuery — he'i.

19
J6 ojexavai tei hepyard oikoa rami ijayvuague
1Ha'e ramo Jé ombovai:

2 — Raka'e peve 'rd tu pemoingo axy xenhe'é,

ha'e ayvu py xemou'timba rive?
3 Dez-kue ma pendeayvu rei xere,

xembojexavai agud napexi vy.
4 Xapy'a rei anhet€ xee ajejavy va'e rire

xere anho 'rdgue of ajejavyague re apaga agua.
5 Xapy'a rei xerovai penhemboyvatexe,

ha'e xemo'yvyi'iague re pendeayvu reixe vy,
¢ peikuaa pora pota ay pova'e re:

Nhanderuete ae xemoingo axy va'ekue okya py xe-

joko vy.*

19:6 J6 ma “Nhanderuete xemoingo axy” he'i va'eri oayvu ha'e oguerovy'a
(2.3-6).

7 Ajapukai: “Xemomba ta!” ha'e tei noenduai.
“Xepytyvd ke!” ha'e tei ndoikoi xemboeko poriara.
8 Xerape ha'e ojoko rd nda'evei aave agua.
Xee aa agud rupi ha'e omoi pytiia.
9 Omboetepy aikoague gui xepe'a vy
xeaka gui omboi xembojeguaari oi va'ekue.
10Jova-jovaive gui xereity rire aa ma ainy.
Xegui oipe'a ard va'ekue yvyra hi'aiague gui oapo'o
va'e rami.
11 Xerovai hendy ipoxya,
ngovaigua rami xerereko ramo.
121xondaro kuery ou okuapy xere.
Xerupity agud ha'e kuery oguereko katu guaper3,
ha'e vy xero yvyry rupi xejoko okuapy.
13 Xegui ha'e oipe'a xeryvy kuery mombyry.
Xekuaa va'e kuery voi ojepe'apa xegui, xerexa va'ety
e'y rami rive.
14 Xeretard kuery xerejapa oje'oivy,
ha'e xekuaa va'e kuery hexaraipa ma xegui.
15 Xero py amovaé va'ekue ha'e xerembiguai kuery ma
amboae yvy regua rami xekuaa,
ha'e kuery pe rd yvy mboae regua aiko.
16 Amongakuaa va'ekue ma aenoi te naxembovaivei,
mba'emo re xee ae ajerure pora'i tei.
17 Xera'yxy ma noetiixevei ma xepytuéa,
ha'e xeryvy kuery pe ojeguarupy aiko xereakud
vaikue va'e vy.
18 Kyrigue voi naxemovaéxevei,
xee apu'axe ra xejojai rei okuapy.
19 Xerayvu ete va'ekue xembojeguarupa okuapy,
ha'e xee ayvu va'ekue voi xerovaigua onhemoingo.
20 Xepire ojapa ma xekague ha'e xero'o re,
ha'e haxy'i py aa jepe nho.

21 Xemboaxy ke, xerembiayvu kuery.
Xemboaxy, mba'eta Nhanderuete po xerupity.
22Mba'e re tu xemonha rei pekuapy Nhanderuete xemon-
haa rami?
Mba'e re tu ndapepytu'ui ri xero'o pemombaa gui?
23 Xeayvua omboparaa va'e rire!
Kuaxia re ipara oiny va'e rire!

24 Ferro rakua ha'e chumbo reve
ita re ipara va'e rire raka'e ra peve guara!

25 — Mba'eta xee aikuaa xerepyara oikoa,
ha'e opaa py opu'a 'rd kova'e yvy re.
26 Ha'e va'e rire kova'e xepire ivaipa ma tei

xero'o reve ae 'rd aexa Nhanderuete.

27 Aexa 'rd xee ae, xerexa py ae aexa 'ra, amboae nda'ei.
Aexaxe ete ra
xekuraxd na'imbaraetevei ma xeryepy py.

28 Xapy'a rei aipopeje 'rd: “Mara rami 'rd tu romoingo
axy?
Ndekduxa ae upe va'e mba'emo vai oiko”, peje tei
29 pejererokyje ikyxe gui,
mba'eta xere pendeayvua re ou 'rd ipoxya,
pendere oikuaa pota va'erd oikoa peikuaa aguia —

he'i.
20

Heko vai va'e kuery ojexavai agud re Zofar ijayvuague
1Ha'e ramo Naama pygua Zofar ju ombovai:

2 — Aikuaa va'e re xeayvuxe vy

ajapura rombovai agua.
3 Xee aendu ndeayvu etea xemoximba va'e,

xenhe'é py aendu aikuaa va'e rupi rombovaixea.
4 Ndee ndereikuaai teve ha'e javi oiko ypy guive,

yvy re avakue omoingo ypya guive
5 heko vai va'e kuery xapy'a'i rive ovy'a okuapya,



16 20:6 42 6 20:17

ojerovia e'y va'e kuery ovy'a xapy'a'i 'rda?
¢ Ha'e kuery ojejou porda yva re peve 0o,
ha'e arai re peve oaka oupi tef ae ma
7hu'limba 'ra raka'e ra peve guard, hepoxi rami rive.
Ha'e rd oexa va'ety kuery “Mamo tu ikuai?” he'i 'rd
okuapy.
8 Ha'e kuery ma oexa ra'u pyre rami okanhymba 'r3,
ha'e rd ndojouavei 'ra.
Omonhaa 'rd imondovy pydvy mba'emo oexa pyre
rami.
9 Hexaare kuery ndoexavei ma 'r3,
ikuaiague py ae tef ha'e kuery re na'ima'endu'aavei
ma 'ra.
10 Ta'y kuery ju onhea'a 'rd iporiaukue'i oguerorya rupi,
ha'e vy opo py ae ome'émba ju 'rd imba'e rei-rei
oipe'aa va'ekue.
1 1kague kunumi jave rami imbaraete tef,
imbaraete reve 'rd itui yvy ku'i rupi.
12— Ha'e kuery pe ra ijuru py mba'emo vai he'é 'r3,
ha'e vy oapekii guy py oguereko.
13 He'€ ramo nomokdxei vy
oguereko ranhe 'rd ojuru py.
14Ha'e rami tef hyepy py ma amboae rami 'r3 ojeapo.
Mboi guigua rami 'rd iro vaikue ojeapo hyepy py.
15 Mba'emo oguerekopa va'e omokd va'ekue ombojevypa
ju'ra.
Nhanderuete ae 'rd ojapo guyepy gui ombojevypa
agud rami.
16 Mboi guigua veneno oy'u rire
inhapekil ae ju ojuka 'ra.
17Ha'e kuery ndoguerovy'ai 'rd yaka'i oexa vy,
nefi ei ha'e kamby yaka rami oxyry va'e.

18 Mba'eta omba'eapoague repy ojou va'ekue omokan-
hymba ju 'rd
mba'eve ho'u e'y re.
Ojeupe guara ojopy va'ekue regua peteive henda py
ndojoui 'rd ombovy'aar3,
19 ha'e kuery iporiaukue'i omoingo axy ha'e noipytyvéi
rire,
ha'e 00 ojapo va'ekue'y gui mba'emo oipe'apa rire.
20 — Qipotapa reia gui ndojepe'ai rire
nda'evei 'rd mba'emo oipota va'ekue ogueraa jepe
agud.
21 Qipotapa reia gui ndopytu'ui rire
imba'e rei-rei nofi arei 'ra.
22 Ojoupa ete maa py ae 'rd ojexavai.
Ha'e kuery re ou 'rd opa mardgua imomboriauara.
23 Ha'e kuery rye monyéard Nhanderuete ombou 'rd
opoxy etea.
Tembi'u 'rAgue py ha'e nunga anho ombou 'rd oky
rami ha'e kuery 4ry.
24 Tembiporu ferro guigua gui ha'e kuery ojava tei
guyrapa overa va'e guigua py 'ra onhyvda.
25Ha'e ramo okupe gui hu'y oekyi ra
overa rei 'ra huguy re.
Ha'e ramo oendu 'rd onhemondyia.
26 Ha'e kuery peguard omoia 'rd opa mard ojexavai agud.
Tata omomba 'rd avave rei oipeju e'y tei,
hoo py opyta va'ekue-'ekue omomba peve.
27Yva gui oikuaa ukaa 'ra heko vaia.
Ha'e rd yvy gui ma opu'a 'rd hovai guara.
28 Ngoo py oguerekopa va'ekue oipe'apaa 'rd
Nhanderuete poxya ara py, yy onhoéa va'e rami.
29 Ha'e ramigua ae 'rd avakue heko vai va'e ojopy Nhan-
deruete po gui.

Ha'e nunga anho ha'e kuery peguara oi Nhanderuete
jjayvuague rami vy — he'i.

21

Heko vai va'e kuery ovy'aa re Jé ijayvuague
1Ha'e ramo Jé ombovai:
2 — Pendu pori pota ke xeayvua.
Ha'e ramia py peé xembopy'a pora 'ra.
3 Xereroangekove eme, ha'e ra xee ju xeayvu 'ra.
Ha'e gui xeayvupa ma ramo mae ha'eve 'ra xejojaive
agud.
4 Avakue re rive teve xee xeayvu ndavy'aia rupi?
Mba'e re'§ teve ard are agud nda'evei?
5Pema'é xere, ha'e vy pekyriri 'ra.
Ha'e rami vy pejoko 'ra pendejuru pendepo py.
¢ Mba'eta ha'e nunga re xema'endu'a vy rive ndaxereko-
ravei,
ha'e xero'o ha'e javi re aendu xepirimbaa.
7 — Ha'e gui mba'exa tu heko vai va'e kuery okuave are?
Mba'eta ha'e kuery tuja'i tei ipo'akapave tema 'ra.
8 Henonde ma ta'y kuery ikuai pora 'ra.
Guamymino kuery voi oexa avi 'ra.
9Ha'e kuery ro rupi of mby'a por3,
ha'e Nhanderuete nombopagai 'ra yvyra po'i py.
10 Hymba toro ma ta'y'i 'rd ma'ety nhavdg,
hymba vaka ta'y vy ndoityi 'ra.
11 Hoo pygua kyrigue'i ma onha-onha 'rd okuapy vexa'i
rami,
ta'y kue'iry voi opo-opo 'rd ovy'a vy.
12 0poraei 'ra okuapy pandeiro ha'e ixa reta va'e reve,
mimby pu guive oendu vy oguerovy'a vaipa 'ra.
13 Ara nhavd ha'e kuery oaxa 'rd oguerekopaa py,
mby'a pord reve oguejy peve yvyra rupa py.



J6 21:14 45 J6 21:23

14 Ha'e kuery ae 'rd aipoe'i Nhanderuete pe: “Ejepe'a ke
oregui!
Ndoroikuaaxei ndeguigua tape.
15 Mba'eta mava'e tu Ipo'akapa va'e, ixupe jaiko agua?
Mba'e tu jajopy 'rd ixupe nhanhembo'eague re?”
he'i 'rd okuapy.
16 Ha'e rami tef ma'é, ha'e kuery oguerekopa agud ma ipo
gui ae e'y ou.
Xevy pe nda'evei ae heko vai va'e kuery onhemonge-
taa rami aiko agua!
17 — Mbovykue tu heko vai va'e kuery rataendy om-
boguea?
Mbovykue tu ha'e kuery ary omboua 'rd imombaara?
Mbovykue tu Nhanderuete opoxya rupi ombou 'rd
ha'e kuery ikuai axy agua?
18 Mbovykue tu ha'e kuery omoxéa 'ra jai pirekue yvytu
ogueroveve heravy va'e rami,
e'y vy mba'emo pirekue yvytu jere ogueraa va'e
rami?
19 Ha'e ra peé kuery aipopeje: “Nhanderuete ma oard 'ra
heko vai va'e ra'y kuery ombopaga agua”, peje 'ra.
Ha'e rami tef ha'e kuery ae Nhanderuete ombopaga
va'e rire, ha'e kuery ae oendu agua haxya.
20Ha'e kuery ae toexa imombaara ou r3,
ha'e kuery ae toy'u Ipo'akapa va'e poxya gui.
21 Mba'eta ha'e kuery omano ma rire, hekove oipe'aa ma

ramo
mba'exa tu ha'e kuery oendu 'rd ngoo pyguare kuery
reko gui?
22 Amongue nda'u omo'arandu kuaa 'rd Nhanderuete?
Mba'eta ha'e ma yva re ikuai va'e re voi oikuaa pota
va'e.
23 Amongue ma imbaraete reve 'rd omano,
heko eta rei e'§, mba'eve rei oendu e'y re guive,

24imba'e yryru kamby tynyé reve,
ha'e ikague ratd e'ya hexaimba rei reve.
25Ha'e rd amboae kuery ma ikuerai rei reve 'rd omano,
mba'emo pora ndojoui rire.
26 Ha'e rami tei mokoive regua joapy 'ra ikuai yvy ku'i py,
taxo ojao'ipa agua py.
27— Ma'é, xee aikuaa ae ma pejapoxea,
mba'eta ha'eve'ja rami penhembopy'a xembojex-
avaive agud re.
28 Mba'eta aipopeje: “Mamo tu opyta yvateve va'e
teko vai rupi oiko va'e rogue?” peje 'ra.
29 Ha'e rami tef peporandu na oguataa rupi ikuai va'e pe.
Napendu potai teve mba'emo ha'e kuery omombe'u
ra?
30 Mba'eta aipoe'i 'rd: “Jexavaia dra py heko vai va'e kuery
omboaxya 'r3,
ogueraa jepea 'rd poxya ara gui”, he'i 'ra.
31 Mava'e tu omboayvu 'rd ha'e kuery ikuaia re?
Mava'e tu ombopaga 'ra ojapo vaiague re?
32Mba'eta opaa py ha'e kuery retekue ogueraa 'rd onhono
poraa agua katy,
ha'e onhono poraague re openaa 'ra.
33 Ha'e kuery rupa dry yvy itui va'e nda'ipoyi 'ra,
ha'e avakue ha'e javi oje'oi 'rd hetekue rakykue,
henonde oje'oi va'e voi mbovy rei e'ja rami avi.
34 Ha'e nunga rupi mba'e re tu xembopy'a porda rupi
merami tef pendeayvu rive?
Pembovaia ha'e javi re ma apu anho of — he'i.

22

J6 ojejavy etea rami Elifaz ijayvuague
1Ha'e ramo Tema pygua Elifaz ju ombovai:

2 — Ha'e gui avakue nda'u mba'emo ovare 'ra ri Nhan-
deruete pe?
Any, oikuaapa va'e tef ojeupe ae ovare va'e.
3Tyra pandereko porda teve ombovy'a 'rd Ipo'akapa va'e?
Xapy'areindee rejejavy e'y re reiko rd ha'e ojou pora
'rd teve?
4Nhanderuete renonde rejererokyjea re teve nembopaga,
nderovai oikuaa potaa py?
5Ndereko vaia ndatuvixai teve?
Rejejavya ma opa va'erd e'y teve?
¢ Mba'eta mba'e re'y reipe'a mba'emo nderyvy gui,
ha'e iporiaukue'i gui voi reipe'a ijao.
7Tkane'd va'e pe ma yy nereme'éi oy'u agud,
okaruxe va'e pe voi nerakate'y tembi'u re.
8 [po'akakueve pe rive yvy itui,
avakue yvatekueve anho 'ra ikuai ha'e py.
9Ha'e rd imeve'§ va'e kuery ma ipo rei reve rembojevy,
ha'e tyre'y kuery mbaraetea remomba.
10 Ha'e nunga rupi ae nhud ndejokopa,
ha'e rekyjea rendu xapy'a vy renhemondyipa rei,
1 pytiia guive, mba'eve rexa e'y tef.
Ha'e ramo ae yy tyguaxu va'e ndeao'i 'ra.
12— Yva re yvatevea py e'y teve Nhanderuete 0i?
Ema'é ha'vy jaxy-tata yva re ikuai va'e re.
Ha'e va'e ma nda'yvate ma ra'agai!
13Ha'e rami tef aipo're: “Mba'e tu Nhanderuete oikuaa?
Ha'e nda'u oikuaa pota 'rd mba'emo re,
oexa 'ra teve pytii ana rupi?
14 Mba'eta yva apy rupi ha'e oguata oikovya rupi
arai ana ojao'i 'ra
mba'emo oexa agud rami e'y”, 're.
15Ha'e gui ndee nda'u reikoxe teri tape ymague rupi,
heko vai va'e kuery ikuaiaty rupi?

16 Ha'e va'e kuery ma oipe'apaa vyvoi raka'e hi'ara ovaé
e'y mbove.
Ha'e kuery ytara of va'ekue ma yxyry atd va'e oguer-
aapa.
17 Mba'eta Nhanderuete pe aipoe'i: “Ejepe'a ke orea gui!
Mba'e tu Ipo'akapa va'e ojapo 'rd orere?” he'irire.
18 Ha'e rami tef ha'e kuery ro ha'e omonyé mba'emo pora

anho.
Ha'e rd xevy pe nda'evei ae heko vai va'e kuery

onhemongetaa rami aiko agua.
19 Ha'e kuery opa ra heko pora va'e kuery oexa vy ovy'a
'ra.
Ha'e kuery re ojejavy e'y va'e opuka 'ra.
20 Ha'e vy aipoe'i 'rd: “Anheté, nhanderovaigua kuery

omombaara'e,
ha'e ra mba'emo oeja va'ekue ma tata ju omomba”,

he'i 'ra okuapy.
21 — Ha'e nunga rupi petei rami ju pota ke eiko Nhan-
deruete reve,
revy'a nho agua.
Ha'e ramo ndere ou 'rd ipord va'e.
22 Ajerure ndevy, ejapyxaka pora pota ke nembo'e r3,
ha'e ndepy'a re emof ijayvua.
23 Mba'eta Ipo'akapa va'e pe rejeko rerova uka ramo reiko
porad ju 'ra.
Xapy'a rei ndero gui mba'emo vai reipe'a ramo,
24 ha'e ouro rereko va'e yvy ku'i py remombo ramo,
ouro Ofir guigua rereko tei yaka'i rupi ita ikuai va'e
mbyte rupi remombo ri ramo,
25 ha'e ramo Ipo'akapa va'e ae 'rd ndevygua oiko
ouro ha'e prata oiporavo pyre rami.
26 Mba'eta rerovy'a 'rd Ipo'akapa va'e anho,
ha'e nderova rembovy 'rd Nhanderuete-a katy.
27 Ixupe rejapukai ramo oendu 'r3,

ha'e ixupe ju rejapo 'rd renhemboayvuague.
28 Mba'emo rejapo agud re renhembopy'a ramo oiko pora
'ra,
ha'e tape reikoa rupi omoexakdmba 'ra.
29 Nhomo'yvyi'ia rd rexa vy “Emopu'a ju ke” 're ramo
Nhanderuete ogueraa jepe 'rd onhemo'yvyi'i
va'ekue,
30 oepy 'rd ojejavy va'ekue tef.
Ndepo iky'a e'ya re oma'é vy 'rd ogueraa jepe — he'i.

23

Nhanderuete renonde J6 ojexa ukaxea re ijayvuague
1Ha'e ramo Jé ombovai:
2 — Ay voi ju xeayvu ta opu'd rei va'e rami,
Xepo py xepoaéa ajoko tef.
3 Ail Xee aikuaa va'e rire Nhanderuete ajou agua!
Ha'e rami vy ajexa uka 'rdgue oikuaa pota oinya py.
4Henonde anhemombe'u pora 'rague,
xejuru amonyé 'rague aikoa re xeayvu agud.
5Ha'e rami vy xembovai rd aikuaa 'rague,
aendu kuaa 'rdgue xevy ijayvu ra.
6 Opo'aka etea rupi nda'u jjayvu ete 'rague xevy?
Any, oikuaa pota pora'i 'rague xere.
7Ha'e py ma heko pora va'e ijayvu 'rague hexeve,
ha'e raka'e rd peve xee aa jepe 'rdgue xemboayvu
agud gui.
8 — Ha'e rami tei ma'é, xerenonde katy xee aa rd noi 'ra
ha'e py.
Xerakykue katy ajevy tef ha'e py voi ndajoui.
9 Xeaxua katy mba'emo ojapo tei xee ndaexa reguai.
Xeaxua katy voi onhemi ra xee ndaexai 'rae.
10Ha'e rd ha'e ma oikuaapa xee aikoa.

Xera'anga va'e rire ouro iky'a e'y va'e rami ajekuaa
'rague.
11 Mba'eta xepy ma ha'e oikoa rupi anho oiko.
AT atd ixuguigua tape rupi aikoa rupi, ndajepe'ai ae.
12 0juru py ojapo uka va'e gui xee ndajepe'ai,
xepy'apy py amoi pora ijayvuague.
13 Ha'e rd ha'e ma mba'emo ojapo agud re onhembopy'a
ramo
mava'e 'ra tu ojoko?
Mba'eta ha'e ojapoxe vy ojapo 'rde.
14 Ha'e rami vy ojapopa avi 'rd xerekora re ijayvuague.
Ha'e va'e ramigua ma mbovy rei e'y ojee omoi ojapo
va'erd.
15Ha'e nunga rupi xepy'a eta rei 'ra henonde.
Ha'e nunga re aikuaa pota vy akyje.

16 Nhanderuete ojapo xepy'a re xekangya aendu agua
rami,
Ipo'akapa va'e ae xembopy'a eta rei.

17 Mba'eta pytili vaikue gui e'y xekangya aendu,
pytli reia xerova ojao'i va'e gui e'y guive.

24

Mbovykue rei 'y heko vai va'e kuery nombopagaaia
rami J6 ijayvuague
1— Mba'e re nda'u Ipo'akapa va'e noa'angai ri joe oikuaa
pota agua ara?
Mba'e re tu oikuaa va'e kuery ndoikuaai ha'e va'e
ara?
2 Mba'eta ikuai yvy markaa oguerova rive va'e,
ha'e mymba re imonda vy guymba kuery reve ae
omongaru va'e.
3Ha'e kuery oipe'a 'ra tyre'y rymba mburika,
imeve'y va'e gui voi oipe'a 'ra hymba vaka.
4 Ojexavai va'e kuery pe ojavy uka 'ra tape.

Ha'e kuery gui iporiaukue'i yvy re ikuai va'e on-
hemimba 'ra okuapy,
5 Ha'e va'e kuery ma omba'eapo agud katy oje'oi 'ra
kavaju'i tekoa e'ya rupigua rami,
iporiaukue'i voi yvy joja reia rupi oeka 'rd oje'oivy
ho'u va'era.
Ha'e rami vy 'rde ojou tembi'u ojeupe ha'e gua'y
kuery pe.
6 Heko vai va'e mba'ety py omono'd 'rd mba'emo aju,
ha'e omondoro 'r3 uva.
7 Ipire rei reve oaxa 'ra pyti ao oguereko e'y vy.
Onheova agud ndoguerekoi vy yro'y oendu.
8 Yvyty rupi inhakymba 'rd oky gui.
Onhemi agud oguereko e'y vy itaova rupi rive 'ra
onhemi okuapy.
9 Tyre'y'i kuery omboia 'rd okambua gui,
ha'e iporiaukue'i gui oipe'a 'rd oguereko'i va'ekue.
10 Ha'e ramo ha'e va'e kuery ipire rei va'e ikuai ao
oguereko €'y vy.
Karuai oendu vy ogueraa 'rd mba'emo aju ojokua
pyre.
11 Heko vai va'e kuery roka py onhami 'rd azeite-r3,
uva oumbiri avi tei oendu riae 'rd oy'uxea.
12 Tetd rupi voi avakue ipoaé 'rd okuapy, ojeaipy kuery
ojapukai 'ra onhe'€ py.
Ha'e rami te ha'e nunga re Nhanderuete ndoikuaa
potai merami.
13— Ha'e rd heko vai va'e ma hendy va'e rovaigua ikuai,
ndoikuaai 'ra guive tape hendya katy oo va'e,
ha'e va'e rupi ndooxei guive.
14Ko'é rai jave jojuka rive-rive va'e opu'a vy
ojuka 'rd iporiaukue'i ha'e ojexavai va'e.
Ha'e gui pydvy ma oo ju 'rd imonda agui katy.

15Ttavy rei va'e voi oard 'rd pytii'i ta maa.
Ha'e vy aipoe'i ojeupe: “Avave rei ndaxerexa kuaai
'rd”, he'i vy omo'a 'rd ovy ngova.
16 Pyt{i jave avakue oike 'rd joo rupi,
ha'e gui ara py ma ngoo rupi ae 'ra ikuai.
Nei ndoexaxevei 'rd hendy va'e.
17 Mba'eta ha'e kuery ma ko'éa pe “Manoa pytl guigua”
he'i 'r3,
ha'e ra pyavy nhomongyje reia ma ha'e kuery oexa
va'ety ae oiko.
18 — Peg aipopeje: “Heko vai va'e kuery ma ogueraapaa
vyvoi 'rd yxyrya py.
Yvy re ha'e kuery pegua oi va'e ma ayvu vaipy anho.
Ndoovei 'rd tape uvaty katy oo va'e rupi omba'eapo
agua.
19Tpirua ha'e haku ma yro'y omboyku-a rami avi
manoa voi omomba 'rd ojejavy va'e kuery.
20 Ha'e ramo ha'e kuery re ixy ae hexarai 'rd,
ho'okue re taxo ovy'a reve okaru 'rd okuapy.
Heko vai kuery re na'ima'endu'aavei ma 'ra.
Ha'e kuery omopémbaa 'ra yvyra rami,
21imemby va'erd e'y ha'e kuery omomba rire,
ha'e imeve'§ va'e pe ndojapo pordi rire”, peje.
22 — Any! Ha'e rami 'rague py Nhanderuete ombaraetea
rupi ombopukuve 'ra ojerovia rei va'e kuery dra.
Ha'e kuery ndaekoravei tef opu'a ju nho 'ra.
23Ha'e kuery pe ha'e ome'é 'rd opytu'u agua.
Ha'e ramo ikuai ata 'ra.
Nhanderuete oma'é 'rd ha'e kuery ikuaia rupi.
24Ha'e kuery ma xapy'a'i 'rd omboyvatea.
Ha'e rire oaxa ju xapy'a 'rd, amboae kuery rami
oipe'apaa 'r3,
mba'emo ra'yigue rami avi ojayaa 'ra.

25Ha'e rami e'y rd mava'e 'ra tu oikuaa uka xeapua,
ha'e ombovaipa xeayvua? — he'i.

25

Nhanderuete renonde avave rei nonhemboeko pord kuaaia
rami Bildade ijayvuague
1Ha'e ramo Sua pygua Bildade ombovai:
2 — Ha'e rami avi Nhanderuete pegua anho oi opena ha'e
ipo'aka agua.
Ha'e ma ojapo yva yvatevea rupi voi ikuai porda agua
rami.
3 Guembiguai xondaro kuery ma ndajaipapapa kuaai 'ra.
Ixuguigua hexakaa ojope 'rd ha'e javi ary.
4 Ha'e rami rd mba'exa tu avakue onhemboeko pora 'ra
Nhanderuete renonde?
Mba'exa tu kunha gui itui'i va'ekue oiko 'rd iky'a 'y
va'e?
5Ma'g, ha'e oexa ra jaxy eteve voi naendyi
ha'e jaxy-tata ikuai va'e iky'a e'y va'e ndoikoi.
6Ha'e gui avakue katuve ma taxo rami rive 'rd yvyigueve'i.
Avakue ra'y kuery ma taxo ramigua meme ae ikuai —

he'i.
26

Nhanderuete ipo'akapaa re J6 ijjayvuague
1Ha'e ramo Jé ombovai:

2 — Tkangy va'e pytyvoa merami rive reiko,

ijyva mbaraete e'y va'e reipytyvo merami rive!
3Hi'arandu e'y va'e remongeta kuaa merami rive,

ha'e anheté va'e reikuaa uka poramba merami rive!
4 Mava'e nembo'ea rupi tu ndeayvu ha'e rami ete?

Mava'e guigua nhe'é tu ndere oi ndeayvu kuaa agua?
5 — Ha'e gui omano va'ekue nhe'é ma oryryipa 'ra okuapy

yy guy py ikuaia py.

¢ Nhanderuete gui manoa pygua kuery nonhemi kuaai,
yvykua vaikue ao'iar noi ramo.
7Mba'eve oi e'ya dry ha'e oipyo kuaray apu'a'ia katygua,
mba'eve oi e'Ja ary ae avi onhono yvy.
8 Arai ana ikuai va'e mbyte ojoko 'rd yy,
ha'e rami tei arai ndoxoi 'rd iguy py.
9 0jao'i 'rd guenda opena oinyaty,
hi'ary arai pytQia py ojao'i vy.
10 Omoi raka'e yy apyr3,
hexakaa ha'e pytiia mbyte py.
HTjayvu atd ramo yva yta
oryryi 'rd onhemondyipa vy.
12 0mbaraetea rupi omboja'o raka'e ye'é,
ha'e o'arandua rupi oity ngovaigua kuery.
13 Opejua py rive omoexaka 'rd yva,
ha'e opo py ojuka 'rd teju jagua inhakua va'e.
14 Ma'é, ha'e ramigua ma hembiapo ypy rive!
Mba'eta ixugui ma nhaendu mbeguei'i anho.
Ha'e gui mava'e tu oendu kuaa 'rd ipo'akaa ryapu atd
va'e?

27

Heko vai va'e kuery ikuai axy agud re Jé ijayvuague
1J6 ijayvuve tema. Ha'e vy aipoe'i:
2 — Anheté ete Nhanderuete Ipo'akapa va'e xevy guara
va'ekue pe'aa
ha'e xenhe'é moingo axya va'e rekove rupi aura vy
aipoa'e:
3 xee aikove teria ja,
ha'e xeapyigua py xepytué agud Nhanderuete ome'é
teria ja
4 xejuru nda'ijayvui 'rd ha'eve'ya rami,
xeapeki nda'ijapui 'rd guive.

5Nda'evei ete “Ha'evea rami pendeayvu”, ha'e agua!
Amano peve ndajepe'ai 'rd anheté rupi aikoa gui.
6 AT atd 'rd xereko poraa re, ndajepe'ai 'rae.
Aikoa dra nhavd xepy'apy py ndaikuaai ajejavya.
7 — Xerovaigua kuery topa heko vai va'e rami,
xerovai opu'd va'e kuery ma ha'eve'ya ramiikuai va'e
rami topa.
8 Mba'eta ojerovia e'y va'e kuery ma mba'e tu oi oard agua,
hekove ojayaa,
ha'e inhe'é Nhanderuete oipe'a rd guara?
9Ha'e kuery ary teko axy ou ramo
Nhanderuete oendu 'ra teve ojapukaia?
10 Heko vai va'e nda'u oguerovy'a 'rd Ipo'akapa va'e?
Ixupe ojapukai 'ra teve oikoa ha'e javi py?
11— Xee rombo'e 'rd Nhanderuete po'akaa re,
namombe'u e'§i 'rd Ipo'akapa va'e reve mba'emo oi
va'e.
12 Mba'eta peé kuery ha'e javi pexa ae ma ha'e nunga.
Mba'e re tu ha'vy ovare €'y va'e anho pejou pora?
13 Ma'é, po ramigua anho heko vai va'e ojopy 'rd Nhan-
deruete po gui,
Ipo'akapa va'e gui nhomoingo axya kuery ojopy 'ra
po rami.
14 Ha'e kuery ra'y kuery hetave oje'oivy tei kyxe pyguara
meme ikuai,
hamymino kuery voi ndojou retai 'ra ho'u va'era.
15 Ha'e kuery va'e regua hembyre va'ekue ma mba'eaxy
omomba 'r3,
ha'e rd ta'yxykue ndojae'oi 'ra.
16 Heko vai va'e ma yvyku'i rami 'rd omboaty prata,
oaora guive yapo rami ojou-jouve 'ra.
17 Ha'e nunga omofi pora tei heko porad va'e kuery ju 'rd
onhemonde,

prata oguereko va'ekue voi ojejavy e'y va'e kuery ju
omboja'o 'rd okuapy.
18 Heko vai va'e ngoora ojapo va'e ma tanambi raity rami,
ha'e oguy'ird mba'ety rarda ojapo va'e rami rive.
poriau 'y va'e ma mba'emo oguerekopa va'e mbyte py
onheno tei
guexa oipe'a ju vy ndoexavei 'ra.
20 Ha'e kuery re imongyjeard ou vy ipo'aka 'rd yy oxyry
atd va'e rami,
pyavy ma yvytu vaikue ogueraapa 'ra.
21 Kuaray oua katy gui yvytu ou va'e ogueraa ramo okan-
hymba 'ra.
Oipe'apa 'rd heravy oiague gui.
22 Nhanderuete po gui ojava vyvoixe tei
hi'ary ha'e nunga ha'e javi ombou 'rd omboaxy e'y
re.
23 Heko vai va'e ho'a ra ojepopetepaa 'r3,
okanhy ovy ramo otuvy nhe'é pavé 'rd imondovy —
he'i.

28

Yy guyry mba'emo pord oi va'e avakue oguenoé kuaa re
Jo ijjayvuague
1— Anhetg, prata re yvy jo'oa ikuai,
of avi ouro ky'a'oaty.
2Ferro guive oguenoéa 'ra yvy gui,
ha'e rd overa va'e ma ita py ojoua.
3 Avakue omoexaka 'rd pytl anaa rupi,
ha'e hexakda opaa peve 0o vy oeka 'rd ita poragueve
pyti anaa py oi va'e.
40jo'o 'rd yvy oike agui avakue ikuaia gui mombyry,
oguata va'e kuery oikuaa e'ya py.
Ha'e kuery ikuaia gui mombyry 'ra ikuai
petel ixa re ovava-vava oinya py.

5Yvy gui ma oiko 'rd tembi'u,
ha'e ra iguyry ma tata py okaiague rami 'ra ojekuaa.
©Ha'e pygua ita re oi 'ra safira,
ha'e gui iku'ikue re ma ouro of.
7— Ha'e va'e tape ma guyra jo'ua kuery ndoikuaai,
taguato ndoexai va'e ae.
8 Vixo inhard ha'e tuvixa va'e nopyrdi 'rd ha'e rupi,
guary ra'y voi ndoaxai ha'e rupi.
9 — Avakue opo py tembiporu oguereko va'e py ombota-
mbota 'rd ita re,
ha'e vy yvyty ikuai va'e oipe'a 'rd iguy peve.
10 Ombokua 'rd ita rupi
oexa agud hepyve va'e oi va'e ha'e javi.
11 Omboty 'rd yy rape ikuai va'e peteive henda py otyky
e'y agud rami,
hexakaa katy oguerupa aguad hi'a py of va'ekue.

 Arandu anhet& va'e me'éa Nhanderuete oikoa re J6
ijjayvuague
12— Ha'e ra 'arandua ma mamo tu oi?
Mamo tu of mba'emo jaikuaa ete agua?
13Ha'e va'e repy ma avave ndoikuaai,
yvy re avakue ikuaia rupi ndojouai 're.
14yyykua vaikue aipoe'i: “Xere ma ha'e nunga noi”,
ye'é voi “Xea py noi avi” he'i.
150uro oiky'a'o pyre re tei nda'evei jajogua agua,
nei prata voi nda'evei hekovia japeja agua.
16 Mba'eta ouro Ofir gui ogueru pyre ha'e javi gui ovareve
va'e,
Onix hepyve va'e ha'e safira ikuai va'e gui guive.
170uro tei ma 'arandu rami e'§ ipora va'e, nefi itaendy ma
voi.
Jeguaa ouro oiky'a'o pyre guigua re tei nanham-
boekoviai 'ra.

18 'Arandu ofa py ma ita coral ha'e itaendy ikuai va'e re
nhanderexaraipa 'ra.
Pérola jajoua gui voi ha'eveve 'arandu jarekoa.
19 Etidpia gui topazio herua tei ha'e va'e ma 'arandu rami
e'y ovare,
nei ouro iky'a e'y va'e voi.
20 — Ha'e nunga rupi magui tu ou 'arandu?
Mamo tu oif mba'emo jaikuaa agua?
21 Mba'eta temimoingo ikuai va'e oexaa gui onhomia,
guyra yvate rupi oveve va'e gui guive.
22 Yyykua vaikue ha'e manoa aipoe'i:
“Oreapyxa py roendu rive 'arandu oikoa”, he'i.
23 Nhanderuete anho oikuaa 'arandua katy tape oo va'e,
ha'e ae oikuaa ofa.
24 Mba'eta ha'e ma yvy apy rupi peve oexa pota,
yva guyry ikuai va'e ha'e javi 'rd oexapa.
25Yvytu poyia ha'evea'i rami Nhanderuete oeja
yy guive ituia peve oa'anga jave,
26 oky nhavé guara oeja,
ha'e yapu overa reve va'e raperd omofi jave,
27 ha'e va'e jave py ae 'arandu oexa avi vy oikuaa uka

raka'e.
Ha'e va'e re oikuaa pota ma vy omoi at3 raka'e.
28 Ha'e vy aipoe'i avakue pe: “Pendu ke:
SENHOR renonde pejererokyjea ma pene'arandura
oi,
ha'eve'y va'e gui pejepe'a vy 'rde peikuaa mba'emo”,
he'i.
29
J6 ymave rupi oiko pordague re ima'endu'aague
176 ijayvuve tema. Ha'e vy aipoe'i:
2 — Ail Kueve'igua jaxy re aikoague rami ju aiko va'e rire,
Nhanderuete xere opena javegua re rami!

3Ha'e jave ma xeaka ary rupi omoexaka va'ekue,
ha'e hendy va'e xerereko heravy ramo pyti rupi ete
aguata aikovy va'ekue.
4Ha'e jave ma xerexal aikovy va'ekue,
xero ary rupi Nhanderuete xerayvua oexa uka ra.
5Ha'e jave ma Ipo'akapa va'e oiko teri xereve,
ha'e xera'y kuery voi xeyvyry teri ikuai.
¢ Kamby py xepy ajoi ainy va'ekue,
ha'e itaova gui yaka'i oxyry va'e rami azeite oxyry
oiny jave.
7 — Tetd kora roké katy aa,
ha'e tetd mbyte py guive aguapy ainy agua ome'€a
jave
8 kunumigue xerexa vy ojepe'apa,
ha'e tujakue'i voi opu'dmba okuapy va'ekue.
9 Yvatekueve voi ijayvu ta vy ojuru ojoko okuapy va'ekue,
ojuru re opo omoi reve.
10 Omboetevepy kuery ayvu nonhenduvei va'ekue,
ijjurupy py inhapekii nomyivei ramo.

11 Xeayvua rendua kuery ma “Ovy'a va'e” he'i okuapy
Xevy,

xerexaa kuery voi xere ima'endu'a pora va'ekue.
12 Mba'eta xee ma iporiaukue'i ojapukai ra aepy va'ekue,
tyre'y opytyvdara oguereko e'y va'e kuery guive.
13 Omano ta va'e voi xereroayvu pora va'ekue,
xee ajapo avi va'ekue imeve'y va'e kuery okuraxd py
ovy'a agud rami.
14 Xejee amoi va'ekue teko por3,

ha'e va'e anho of va'ekue xeao rami.
Manto ha'e akd nhovaa rami oi va'ekue ha'evea rami
joe apenaa.

15 Xee ajeapo va'ekue ara revegua e'y rexara rami,
hi'u rovaikue'i va'e pyra rami guive.
16 [poriaukue'i pe ma tuu aiko va'ekue,

oikuaapy e'y ikuai va'e re guive aikuaa pota va'ekue.
17 Ha'e ra porayvu e'y va'e kuery rai'y ki ma xee
amopémba va'ekue,
ha'e kuery rai gui xee araa jepe va'ekue omoké ta
va'e.
18 Xee aipoa'e va'ekue: “Xero py ae 'rd amano,
amboetave 'rd xe'dra ita ku'i rami.
19 Xee aiko 'rd yy peve yvyra rapo ovy va'e rami,
ha'e pydvy haka re yxapy oia va'e rami.
20 Xemboeteave tema 'ra,
ha'e xepo py xerapa ajopy ata tema 'rd aikovy”, ha'e
va'ekue.
21— Xeayvu rd ojapyxaka va'e kuery oard okuapy va'ekue
amongeta agua,
xeayvua oendua rupi okyriri pavé va'ekue.
22X ee xeayvupa ma rd naxembovai kuaai va'ekue.
Ha'e kuery ary xeayvua oguejy va'ekue yxapy rami.
23 Ha'e kuery xerard va'ekue oky re rami,
ojuru oipe'a reve oard okuapy xeayvu agud, haku-a
ara py oky oard va'e rami.
24 Ha'e kuery nda'ipy'a guaxui jave ha'e kuery pe xerory

va'ekue.
Xerova omoexaka ra xererovy'a va'ekue.

25 Ha'e kuery rapera xee aiporavo va'ekue huvixa rami
aguapy ainy reve,
huvixave oxondaro kuery mbyte oi va'e rami,
ha'e ojae'o va'e kuery mbopy'a porda rami
ajoguereko va'ekue.

30

Jé iporiaua oguerojae‘oague
1— Ha'e gui aj ma xegui kyrigueve xejojai okuapy,
ha'e va'e kuery ru ma nef jagua reve xerymba vexa'i
kuery oard agua katy

namondoukai va'ekue ri.
2 Mba'eta ha'e kuery inhangaipa ramo

mba'e nunga py tu xevy ovare 'rague ipo mbaraetea?
3 Jexavai ha'e karuai gui ha'e kuery ikangypa okuapy.
Oixu'u okuapy mba'emo pirukue,
yma ma tekoa noiveia rupi mba'emo vaikue ikuai
va'e guive.
4Jai rogue ha'e yvyra'i rogue rive oipo'o,
zimbro rapo guive ho'u okuapy.
5 Avakue mbyte gui omoxéa.
Ha'e kuery rovai ojapukaia okuapy imonda va'e
rakykue ojapukaia rami.
6Yvy'a peguy kuaray'a reia rupi ikuai,
yvykua ha'e itakua rupi.
7 Onhendu okuapy jai rupi,
juu guy rupi rive ijaty okuapy.
8 Inhaka pord e'y va'e ra'y kuery ikuai,
ima'endu'apy e'y regua,
ijyvy gui omoxémba pyre.
9 — Ha'e rd aj ma ha'e kuery xembojaru rei okuapy,
ojojai pyra aiko ramo.
10 Xegui ojeguaru vy ojepe'a 'rd mombyry'i,
ndokyjei guive xerova re onyvo agua.
11 Mba'eta Nhanderuete ombopyu xerapa xa xembojex-
avai vy.
Ha'e ramo ha'e kuery ndojejokovei ma xerenonde.
12Ha'e rami vy xeaxu e'ja re opu'd okuapy xemoanha rei
agua,
ha'e xerovai jogueroayvu okuapy xemomba vy ou
agud re.
13 Ombovaipa okuapy xee aa agud va'e rupi,
Xeapo ajexavai agua rami.
Ha'e kuery ma oipytyvo pyra e'y ae.



76 30:14 62 76 30:28

14 Xere ou okuapy tetd kora oitypaague rupi oike va'e
rami,
ha'e kuery ouve tema 'rd ivaipaague mbyte rupi.
15 Xere ou xemongyjeara,
yvytu ombovevepa rire omboetepy aikoague.
Avy'aague oaxa ma ovy arai rami.

16 — A§ ma xepy'apy py anhenhandu xenhe'é ivaipa maa
rami.
Xembojexavaia dra ou ma xere.

17pyavy xekague hu'timba ha'e ovapa va'e ramigua aendu,
ha'e mba'emo vai xexu'u va'e ndopytu'ui.
18 Mba'emo vai aendu va'e gui xeao voi ojepokapa rei 'r3,
mba'emo vai xejyryvipy 'rd xeao puku jyryvi rami.
19 Xeruete, ndee ae xemombo yapo py,
ha'e ramo yvy ku'i ha'e tanhimbu rami aiko.
20 Ndevy ajapukai rd ndee naxembovai.
Apu'd ha'amy tei rema'é rive xere.
Z1Porayvu e'y va'e renhemoingo xevy.
Ha'e vy ndepo mbaraete reve repu'a xere.
22Rejapo yvytu xereupi vy hi'dry xereraa agua rami.
Xemou'limba dra vai revovo rupi.
23 Ha'e gui xee aikuaa amano agua katy xereraa,
oikove va'e ha'e javi ikuai agua katy.
24 — Ha'e rami avi yty ary ava omomboa imoinyague gui
nokuave'éi 'ra teve,
ojexavaia gui ndojapukai ratdi 'rd teve ipytyvdara
pe?
25 Xee ndajae'oi va'ekue teve ojexavai va'e re,
ha'e xenhe'é py namboaxyi teve oiko axy va'e?
26 Jpora va'e xee ard tel xere ou mba'emo vai.
Hendy va'e ard va'e 'rague py pytl anho ou xere.
27 Xeryepy rupi omyi va'e ndopytu'ui,
xere aiko axya dra ou ramo.
28 Xeporiau aikovy kuaray ojope e'ya rupi.

Heta va'e kuery mbyte py ajerure ha'amy xepytyvoa
agud.
29 Xee ma jagua-tuvy nhe'é ryke'y,
ha'e guyra nhandu ryvy aiko.
30 Xepire hu'timba reve ho'apa xegui,
xekague voi okai merami xepire raku gui.
31Ha'e nunga rupi ixd reta va'e ambopu 'rague py xeraxé
ainy xepy'a vai vy,
ha'e mimby amonhe'é 'rdgue py ojae'o va'e rami
anhendu.

31
J6 anheté rupi oikoa re ijayvuague
1 — Xerexa reve ajapo ma areko agua.
Mba'exa tu ha'vy xee apena reia rupi ama'é ta kun-
hatai re?
2 Ha'e rami rire mba'e 'rd tu xee ajopy Nhanderuete
yvategua gui,
mba'e nunga tu yvate oia gui ome'é 'rd xevy?
3 Mba'eta heko vai va'e peguara omoi okanhy agu3,
mba'emo vai apoa pe omofi oiko axy agua.
4Ha'e rd xee aikoa ma Nhanderuete oexapa,
oipapa aguataa ha'e javi.
5— Ha'e gui aiko pord merami rive va'e rire,
ha'e ajokore agui katy xepy inhakud ovy va'e rire,
¢ (Nhanderuete toikuaa pota pora xere,
anhet€ rupi aikoa oikuaa agua,)
7 xapy'a rei tape pora gui ajepe'a vy
mba'emo aexa va'e rupi rive anhembopy'a,
e'y vy xepo re iky'a va'e oi va'e rire,
8 ha'e rami ri ramo amboae kuery rive to'u xee
ama'etjague gui,
ha'e xemba'ety rupi henhoi va'ekue tomondoropa
rive.

9 — Xapy'a rei xekuraxd py kunha mboae re anhembotavy

uka,
ha'e xea katygua roké py ama'é mbeguea rupi aiko
va'e rire,
10 ha'e ramo xera'yxy tojapo tembi'u amboae ava pe,

hexeve amboae tonheno.
11 Mba'eta ha'e rami aiko va'e rire nda'evei ete 'rague,

ajejavyague re huvixa kuery xembopaga 'rague.

12Ha'e ramigua ma tata rami ombovaipa 'rague opa peve,
omomba 'rdgue mba'emo areko va'e ha'e javi.

13— Xapy'a rei xerembiguai ava e'§ vy kunha mba'e
ha'eve'ya rami xee areko va'e rire,

14 mba'e tu xee ajapo 'rdgue Nhanderuete xere opu'd

ramo?
Xere oikuaa pota ramo mba'exa tu xee ambovai

'rague?
15 Mba'eta xeryru'i py ai agud xemoingo va'ekue e'y rity'y
ha'e kuery voi omoingo raka'e?
Ha'e €'y teve nhanderyru'i py nhanemoingo pavé
va'ekue?
16 — Xapy'a rei iporiaukue'i oipota va'e name'éi vy
imeve'§ va'e ndaexa pyxovei agud rami ajapo va'e
rire,
17ha'e rami e'y vy xee ae'ia py akaru va'e rire
tyre'y pe amboja'o e'y re,
18 (mba'eta xekunumi guive xereve ae areko tuu rami,
ha'e xeryru'i py ai guive imeve'y va'e rerekoa aiko,)
19 xapy'a rei ijao e'y va'e ojexavai ra ama'é rive va'e rire,
e'§ vy onheova agud oguereko €'y vy ojexavai ra,
20 xapy'a rei xerymba vexa'i rague py namboakui ramo
ha'e kuery opy'a py ndaxereroayvu porai va'e rire,
Z1xapy'a rei oké py joguerekoa kuery ikuai va'e xemboeko
pora reve tel
tyre'y rovai xepo aupi va'e rire,

22ha'e rami ri ramo to'a rive xeaxi'y kague,
ha'e tomboia xejyva ofague gui.
23 Mba'eta ha'e rami va'e rire Nhanderuete xembopaga
agud gui ndaxerekoravei 'rague,
hexakaa rive xee ndaropo'akai 'rague.
24 — Xapy'a rei ouro re rive ajerovia vy
ouro oiky'a'o pyre pe “Ndere ajeko” ha'e va'e rire,
25 xapy'a rei arekopa etea
ha'e xepo py ajou reta va'e arovy'a va'e rire,
26 xapy'a rei kuaray rexakaa re,
e'y vy jaxy hendy poria re ama'é reve
27 xepy'a py ajekore nhemia rupi
xepo py ayvua aikuaa uka va'e rire,
28 ha'e va'e py voi ajejavy 'rdgue joguerekoa kuery xem-
bopaga agud rami,
Nhanderuete yvategua e'y amboete rire.
29 — Ha'e gui xere ija'e'y va'e kuery ojexavai rd aexa vy
ndavy'ai,
ha'e kuery re mba'emo vai oiko ra ndarovy'ai.
30Ha'e rami avi ndarojejavyi xejuru
ha'e kuery omano agua re ajerurea py.
31Ha'e xero py ikuai va'e aipo nde'i:
“Xo'o ha'e nome'é porai rire ndajakaru porai”, nde'i,
32mba'eta xee ndaejai yvy mboae guigua tape py rive pytii
oaxa agud,
xerokeé aipe'a jepi riae oguata va'e kuery amovaé vy.
33 Ha'e gui Addo rami e'y xepy'apy py nanhomi
xereko vaia ha'e ajejavya.
34 Mba'eta xee ma heta va'e kuery gui ndakyjei,
xeretard kuery xere ija'e e'ja naxemongyjei
akyrir ha'e xero gui naéi agua rami.
35 Xeayvu renduari oi va'e rire!

Ma'é, apy ma of xereko regua xerery reve ambopara

va'ekue!
Ipo'akapa va'e xembovai va'e rire,

ha'e rami e'y vy xerovaigua ombopara va'e rire xere
ijayvual
36 Ha'e va'e kuaxia para araa 'rague xeaxi'y ary,
xeaka ary ajokua 'rague coroa rami.
37Nhanderuete pe xee aikuaa uka 'rague aikoa ha'e javi.
Ha'e oia py ajexa uka 'rdgue yvateve va'e rami.
38 — Xapy'a rei xemba'ety kduxa xere ijayvua,
ha'e yvy aikarai heravyague kduxa ojae'oa va'e rire,
39 xapy'a rei ijaju ma ramo ha'u omba'eapo va'e kuery pe
ha'evea rami apaga e'y re,
ha'e ijopyara va'ekue amomba va'e rire,
40 ha'e rami ri ramo trigo 'rdgue py juu rive toiko xevy,
ha'e cevada 'rague py toiko trigo ramigua rive — he'i.
Apy ma opa ma Jé ijayvuague.

32

J6 ha'e irti kuery mboapy ikuai va'e pe Eliti ivaiague

1 Ha'e gui mboapyve avakue opytu'u ma Jé6 onhem-
boeko poraa rupi ijayvu rd ombovaia gui.
2 Ha'e ramo buzita Baraquel ra'y Elii, Rdo ramymino
regua ju ivai Jé pe, Nhanderuete gui eteve voi onhem-
boeko pordvexe ramo.
3 Irli kuery mboapyve pe voi ivai, mba'eta ha'e kuery
nombovai kuaavei va'eri Jé rovai tema ijayvu rire.
4 Ha'e gui Elid ma J6 gui kunumive va'e vy oard ranhe
ixupe ijayvu agua.
> Ha'e rami avi mboapy avakue nombovai kuaaveia Elit
oexa vy ivaive oiny.

J6 pe ombovai ypy vy Eliti ijayvuague
¢ Ha'e gui buzita Baraquel ra'y Elit aipoe'i:

— Xee ma xekunumive va'e, ha'e rd peé ma pendetu-
jakueve meme.

Ha'e rami vy xee ard ranhe, pendua py xee aikuaa
va'e amombe'u aguid ndaxepy'a guaxui vy.

7 Xee aipoa'e va'ekue: “Heta dra ha'e ma'ety mbovy e'y
oguereko va'e kuery ranhe ta'ijayvu 'arandu re
nhombo'ea rupi”, ha'e va'ekue.

8 Ha'e rami tei anheté avakue re of 'rd petei Nhe'é,

mba'eta Ipo'akapa va'e oipejua py rive
nhomo'arandu 'ra.

9 Hi'arandukueve ma tujakueve anho e'y ikuai,

tujakue'i anho e'y 'rd oikuaa ha'evea ramigua.
10 Ha'e nunga rupi xee aipoa'e: “Pejapyxaka ke xere,
ha'e gui xee voi amombe'u 'rd aikuaa va'e”, ha'e.
11— Ma'é, xee amoi porad pendeayvuague,
pendeayvua re ajapyxaka pota pora
pendeayvura re teri peikuaa pota peiny reve.
12Ha'e gui pendeayvu aendu ra
peé kuery peteive ma voi ndapeikuaa ukai Jé
ha'eve'ya rami ijayvua,
napembovai kuaai pekuapy ha'e ae oikuaa rami
ijayvu ra.

13Ha'e gui nda'evei penhemboeko pora ukaa rupi aipopeje

agua:
“Ore rojou ma 'arandu.
Nhanderuete ju tombovai, avakue ma nda'evei”, peje
agua.

14Ma'€, xevy pe'y ha'e ijayvu rire

xee ma pendeayvuague rupi e'y 'rd ambovai.
15— J4, neirii kuery mboapyve onhemondyi vy nanembo-

vai kuaavei,
ha'e kuery pe oata ma merami ayvu.

16 Ha'e gui xee pa ardve ta ha'e kuery nda'ijayvui ma rire?

Mba'eta okyririmba ma, petei henda py ma voi nom-
bovaivei vy.
17Ha'e rami vy xee ju 'rd xeayvu,
amombe'u 'rd aikuaa va'e.
18 Mba'eta heta areko xeayvu agua,
xenhe'é of va'e ae xemokyre'y ramo.
19 Mba'eta xepy'apy rupi aendu vinho ryru mba'emo
pirekue guigua ipyau va'e ramigua,
onhembotypa vy oxoro rai'i va'e rami.
20 Ha'e rami vy tove taxeayvu oémba ovy agua.
Aipe'a 'ra xejuru rombovaia rupi xeayvu vy.
21 Xee ma petei rive joegui ayvuvea rupi e'y 'rd xeayvu,
nefi avakue pe ajejou pora ukaa rupi e'y guive.
22 Mba'eta xee ma ajejou pora ukaa rupi ndaxeayvu kuaai.
Ha'e rami e'y va'e rire xemoingoare xereraa voi
'rague.

33

J6 pe Eliti ijayvu eteague
1— Ha'e gui J6, endu ke aikuaa va'e re xeayvu r3,
ejapyxaka xeayvua ha'e javi re.
2 Ay ma xeayvu ta,
xejuru py xeapekd ijayvu agua rami of.
3 Xeayvua oikuaa uka 'rd xepy'a re anheté va'e anho oia,
xeayvu 'rd mba'emo aikuaa va'e re anho.
4Nhanderuete Nhe'é ae xemoingo va'ekue,
Ipo'akapa va'e oipejua py rive ome'é xerekovera.
5 Xapy'a rei rembovai kuaa vy ke xembovai,
ereko katu reikuaa va'e xevy pe remombe'u va'era.
6 Ma'é, Nhanderuete renonde ma ndee ramigua ae avi
aiko,
Yapo gui avi xeapo rire.
7Ha'e ramo xee noromongyijei 'ra,

nde'ary noi 'rd xepo poyia.
8 — Anheté xee aendua py ndeayvu ra
ange aendu kuri
9“Ha'eve va'e aiko, ajejavy va'e'y.
Xeky'a va'e'y ha'e xereko vai va'e'y”, 're ramo.
10“Ma'€, Nhanderuete xembopagaa rupi onhea',
hovaigua aikoa rami xekuaa vy.
11Ha'e rami vy yvyra pa'tl py omboty xepy,
ha'e oikuaa pota 'rd aikoa ha'e javi re”, 're va'ekue.
12Ha'e rami ndeayvuague ha'eve'ja ramigua ramo
xee rombovai 'ra.
Mba'eta avakue ikuai va'e gui Nhanderuete yvateve
va'e.
13 Mba'e re tu ixupe ndeayvu ete vy
“Peteive henda py nerenhemombe'u porai ri”, 're?

14Ha'e rami 'rdgue py Nhanderuete ma petei rami ijayvu
ma vy

teigue ju 'ra omombe'u porave.
Ha'e rami tef ijayvua re avakue noendu pora potai
'ra.
15 Nhandevy pe oexa ra'u uka 'rd mba'emo, pydvy
mba'emo jaexaa rupi,
nhanderopeyi vaipa reve
nhanderupa rupi jake jajupy jave.
16 Nhandeapyxa voi oipe'a vy
nhanembo'e 'r3 oipota va'e re,
17 ojapo agud nhanhembopy'aa gui jajepe'a agud rami,
jajejou pora reia gui nhandereraa jepe agua,
18 yyykua katy nhanderekove oo ra ojoko vy,
kyxe py nhandejukaa gui guive.
19— Nhanderupa rupi nhandetui ramo nhanembopaga 'ra
haxy va'e py,
nhanekague re haxy nhaendu riae va'e py.

20 Ha'e ramo jajeguaru 'rd tembi'u gui,
tembi'u hee va'e tei nhanenhe'é py ndaja'uxei ae.
21Nhandero'o of pora va'ekue aj ndojekuaavei.
Ha'e rd nhanekdgue ndojekuaai va'ekue ma ay
ojekuaapa.
22Nhanenhe'é oo tema 'rd yvykua katy,
nhanderekove onhemboja 'rd ovy ipe'aard kuerya
katy.
23 — Xapy'a rei ou 'rd petei anjo nhandere ojerure va'er3,
mbovy e'y ikuai va'e regua,
nhandevy oikuaa uka agud ha'evea ramigua jajapo
agud.
24 Ha'e ramo Nhanderuete nhanemboaxy vy aipoe'i 'rd
anjo pe:
“Eraa jepe ke, yvykua py ho'a e'y agua.
Ajou ma hepyrd”, he'i 'ra.
25 Ha'e rami rd nhandero'o hexai ju 'rd nhanekyri jave
nhanembaraeteague rami,
nhanekunumi jave jaikoague rami ae ju 'ra jaiko.
26 Ha'e ramo jajerure 'rd Nhanderuete pe, ha'e ra
nhanepytyvd 'ra.
Ha'e ramo javy'a reve 'rd jaexa Nhanderuete rova.
Ha'e ramo nhanemboeko por ju 'ra.
27Ha'e ramo avakue oendua py japoraei reve aipoja'e 'ra:
“Ajejavy va'ekue, ha'eve'ja ramigua ajapo,
tel apaga agud va'ekue rami e'y guive xembopagaa.
28 Nhanderuete ojogua xenhe'€ yvykua py ooa gui,
xerekove reve aexa agud hendy va'e”, ja'e 'ra.
29 — Ha'e va'e ha'e javi ma Nhanderuete ojapo
nhandevy mokoigue, mboapykue mba'e,
30 yvykua gui nhanderekove ogueru ju agua,
oikove va'e kuery moexakda py nhanderexape avi
agud.

31Ha'e nunga rupi J6, endu ke, ejapyxaka xeayvua re.
Ekyriri ke, ha'e rd xee xeayvu 'ra.

32Ndee ndeayvu agua rereko ri vy xembovai.
Ndeayvu ke, mba'eta xee romboeko porixe.

33 Ha'e gui mba'eve ndererekoi ri ramo ejapyxakave tema
xeayvua re.

Ekyriri, ha'e rd rombo'e 'rd 'arandu re — he'i.

34

Eliti Nhanderuete mboeko porda rupi ijayvuague
1Ha'e gui Eliu aipoe'ive ju:
2 — Pene'arandu va'e, pendu ke xee aikuaa va'e.
Penembo'epaa va'ekue, pejapyxaka xeayvua re.
3 Mba'eta nhandeapyxa py nhaendu kuaa 'rd ayvu,
nhandejuru py tembi'u heea nhaendu kuaa rami avi.
4Ha'evea ramigua jaiporavo 'rd nhandejeupe.
Jojavi 'rd jaikuaa ipord va'e.
5Mba'eta J6 aipoe'i: “Xereko pora va'eri
Nhanderuete oipe'a xevy guari va'ekue.
¢ Ha'evea rami aiko tef ijapu va'e rami xekuaa.
Xeai okuera va'erd e'y of, ajejavya oi ramo e'y”, he'i
va'ekue.
7 — Oiko 'rd nda'u ava Jé ramigua?
Mba'eta ha'e ma ojojai 'rd Nhanderuete, yy oy'uva'e
rami rive.

8 Ha'e rami vy onhemoirQi 'rd oikovy ojapo vai rei va'e
kuery re,
avakue heko vai va'e kuery reve anho oiko.
9 Mba'eta aipoe'i: “Nhanderuete jarovy'a tei
mba'everad ndovarei nhandevy”, he'i va'ekue.
10 — Ha'e nunga rupi peé avakue peneakd pord va'e,
pejapyxaka xeayvua re.
Nhanderuete ma peteive henda py ndojapo vai 'r3,

Ipo'akapa va'e ha'eve'ya rami ndajoguerekoi 'ra.
11 Mba'eta ome'é 'rie jaikoague repy,
ojapo 'rd petei-tei jaikoague repy jajou agud rami.
12 Anhet€ ete, Nhanderuete ha'eve'ya rami ndoikoi 'ra.
Ipo'akapa va'e ndajoguerekoi 'ra ha'eve'ya rami.
13 Mba'eta mava'e tu omofi raka'e yvy re opena va'era?
Mava'e tu ipo py omboaxa raka'e ha'e javi regua?
14 Xapy'a rei Nhanderuete ojee rive opena va'e rire,
ha'e ojea katy onhe'é ha'e pytuéa oguerupa va'e rire
15t0'0 ikuai va'e ha'e javi omanomba 'rague,
ha'e yvyku'i ju jajeapo 'rague.
16— Ha'e gui J6, ndere 'arandu of ramo endu ke pova'e.
Ejapyxaka xeayvua re.
17 Ha'eve'ya rami joguereko va'e teve oi 'rd joe opena
agua?
Mba'e re tu ha'vy ndee ndeayvu Heko pord ha'e
Ipo'akapa va'e ojejavya rami?
18 Huvixave oiko va'e pe nda'u “Mba'e vare'y” 'ea 'rd teve?
Ha'e rami e'j vy yvatekueve pe: “Pendeko vai va'e”
'ea 'rd teve?
19 Yvatekueve rive oayvuve e'y va'e pe katuve ma
nda'evei.
Ha'e ma iporiaukue'i gui ndoayvuvei 'ra oguerekopa
rei va'e kuery.
Mba'eta ha'e javive ma opo py ojapo va'ekue meme
ikuai.
20Ha'e kuery omano xapy'a va'erd meme.
Pytli mbyte jave ha'e kuery oryryipa reve oaxa 'rd,
ipo'aka va'ekue tei Ipo'akapa va'e jaexa e'y va'e
ogueraa 'ra.
21 — Nhanderuete ma oma'é 'ra avakue ikuaia rupi.
Ha'e kuery oguataa ha'e javi ha'e oexapa 'ra.
22Jipoi pytiia nei kuaray'ad ana

mba'emo vai apoare kuery ixugui onhemi agua.
23 Mba'eta Nhanderuete ma avakue reko re oikuaa pota
are e'y tel
ojapo 'rd henonde ojexa uka agud rami omboayvu
aguad.
24 Ha'e rami vy oikuaa pota e'y re omopémba 'ra im-
baraete va'e kuery,
ha'e vy hekovia omoi 'rd amboae kuery.
25Ha'e kuery ikuaia ha'e oikuaa ae vy
pyavy oity ramo omongu'i pyre ikuai.
26 Pavé oexaa py
omoingo axy 'rd heko vai va'e ha'e javi reve,
27 ixugui ha'e kuery ojepe'a rire,
peteive ma voi ndoikuaaxei ixuguigua tape.
28 Ha'e kuery ojapo Nhanderuete renonde iporiaukue'i
ojapukaia onhendu agua rami.
Ha'e ramo oendu ae ojexavai va'e kuery ojae'oa.
29 Nhanderuete okyriri tef mava'e 'rd tu ombopaga?
Ngova omo'a rd mava'e 'rd tu oexa, petei regua ha'e
javie'y vy petei ava tei?
30 Ha'e rami oiko heko vai va'e ipo'aka e'y agu3,
ha'e oiko e'y agud heta va'e kuery mbotavyara.
31— Xapy'a rei amongue aipoe'i 'rd Nhanderuete pe:
“Aiko axy vaipa ma, ndajejavyvei ma 'ra.
32 Xembo'e ke mba'emo xee ndaikuaai va'e re.
Ha'eve'ya rami ajapo va'ekue tei ndajapovei ma 'rd”,
he'i 'ra.
33Ha'e rami rd Nhanderuete omboekovia kuaa agud nda'u
oporandu 'rd teve ndee reipotaa e'y vy ndee
ndereipotaia re?
Ndevy pe teve aipoe'i 'rd: “Ndee ae eiporavo, xee'y.
Emombe'u ke reikuaa va'e, ndeayvu ke”, he'i 'rd
teve?

34 — Avakue hi'arandukueve omombe'u 'rd xevy,
inhakd pord va'e kuery xeayvua re ojapyxaka vy
aipoe'i 'rd xevy:
3576 ma oikuaa vy e'y ijayvu,
jjayvua re 'arandua noi”, he'i 'ra.
36 Ha'e nunga rupi tove J6 reko re toikuaa pota opa peve,
heko vai va'e rami ombovai rire.
37 Mba'eta ojejavya dryve omoi Nhanderuete re opu'a rei
agua.
Nhanembyte py ojepopete ombojaru reia rupi,
ha'e Nhanderuete rovai ijayvu reta rive.

35

Eliv “Ojerovia e'y va'e kuery ojexavai vy ojapukai tei
Nhanderuete noendui”, he'iague
1Eliv aipoe'ive ju:
2 — Ha'evea rami teve aipo're:
“Nhanderuete gui xereko porave”, 're va'ekue?
3 Mba'eta aipo're: “Mba'e nunga py tu xereko poria
ovare?
Mba'e tu xereko porda py ajouve 'rd ajejavya py ajou
va'e gui?” 're va'ekue.
4Ha'e ramo xee rombovai 'rd,
ndee ha'e neirii kuery guive.
5Ema'é yva re ha'e exa.
Exa pota nde'ary rupi arai yva re ikuai va'e re.
®Rejejavya py mba'e nunga py tu hexe rejapo vai?
Ndereko vaia hetave ovy rd mba'e tu rejapo hexe?
7 Ha'e rami e'j vy ndereko porda py mba'e tu reme'é
ixupe?
Mba'e tu ojopy 'rd ndepo gui?
8 Ha'e rami 'rdgue py ndereko vaia ma avakue ndee
ramigua pe ae 'ra ojapo vai.

Ha'e ndereko porda ma voi ha'e rami ae avi avakue
ra'y kuery pe anho 'rd ojapo pora.
9 — Ha'e gui avakue omoingo axya vaipa rd haxé 'r3,
ha'e vy ojapukai 'ra ipo'aka va'e kuery po gui ogueraa
jepea agud.
10 Ha'e rami tei avave rei aipo nde'i 'rd: “Mamo tu oi
Nhanderuete xemoingoare,
pyavy avy'a reve aporaei agud ome'é va'e?
11 Ha'e ma yvy rupi vixo ikuai va'e gui nhan-
derekombo'eve va'e,
ha'e guyra yvate rupi oveve va'e gui
nhanemo'aranduve va'e”, nde'i.
12Ha'e kuery ojapukai tef ha'e nombovai,
gueko vaia rupi rive onhemboyvate ramo.
13 Ojapukai rive ramo Nhanderuete noendui 'ra,
ha'e kuery re Ipo'akapa va'e noma'éi 'ra.
1434, ndee ma Nhanderuete nderexaia rami ndeayvu,
ha'e rd henonde ma ndereko ojekuaapa.
Ha'e nunga rupi eard hexe.
15 A peve Nhanderuete opoxya rupi nanhombopagai,
nei heko vai va'e re ndoikuaa potai teri ramo
16 ndejuru reipe'a vy ayvu ovare'y va'e rupi ndeayvu.
Ndeayvu reta ma, reikuaa vy e'y.

36

Eliti “Avakue ojexavaia py Nhanderuete oikuaa uka 'rd ipord
va'e”, he'iague
1Elit ijayvuve tema. Ha'e vy aipoe'i:
2 — Ejapyxakave'i ranhe, ha'e rd amombe'u porave 'rd
ndevy
Nhanderuete amboeko porda rupi xeayvu agud
arekove teri va'e.
3 Mombyry gui 'ra aru xe'arandura

Xemoingoare amboeko pord agua.
4Mba'eta anheté, xeayvu ma rive'y.
Ndereve oi va'e ma mba'emo oikuaapa va'e.
5 — Ne'exa, Nhanderuete ma tuvixa ete va'e.
Ha'e rami tei nopena e'yi 'ra peteive re.
Oikuaa py avi tuvixa ete va'e oiko.
6 Ndogueraa jepei 'rad heko vai va'e rekove,
ha'e rd ojexavai va'e kuery ma ha'evea rami 'rd
oguereko.
7Ndopytu'ui 'ra heko pord va'e kuery re oma'éa gui.
Ha'e rami 'rdgue py omboyvate vy huvixave kuery
reve
omboguapy 'rd henda openaaty py raka'e ra peve.
8 Xapy'a rei ha'e kuery corrente py ombo'aague py 'ra
ikuai,
ixa imoingo axyara py ojokuaa rire.
9 Ha'e rami ha'e ojapo 'rd ha'e kuery ha'eve'ja rami
ojapoague oikuaa agu3,
ojejou pora reia rupi ikuai rire.
10Ha'e kuery apyxa oipe'a 'rd ombo'e agua.
Ha'e rami vy ha'e kuery pe ijayvu 'rd heko vaia gui
ojeko rerova agua.
11 Xapy'a rei ha'e kuery onhe'é rendu ha'e ixupe ju ikuai
ramo
opaa py oiko 'rd ha'e kuery ovy'a agud dra,
ha'e ma'et§ mba'emo re ovy'a rei okuapy agua.
12Ha'e ra ha'e kuery noendu potai ri ramo
hu'y guaxu py rami onhyvda 'r3,
ha'e ramo omano 'rd hexa ogue reve.
13 Opy'a py heko vaia anho omoi va'e ma ojeupe guara
omboaty 'rd poxya.
Nhanderuete ombo'a uka tei ndojapukai 'ra okuapy
heraa jepeara va'ekue pe.

14 Ha'e rami vy kunumi teri reve tei omokanhy 'rd
guekove.
Omano 'rd avakue ta'angaa pegua itavy rei va'e
mbyte py.
15 Ha'e rd ojexavai va'e kuery ma ha'e ogueraa jepe 'rd
ojexavaia py ae oeko mbo'e vy,
mba'eta ombojexavaia rupi oipe'a 'rd ijapyxa.
16 — Ha'e rami ae ndee voi reiko axya gui Nhanderuete
ndepe'axe avi
petei henda tuvixaa py, reiko axy ve'y agua py,
ha'e rekaru agud mesa ary tembi'u hee va'e anho oia

17Ha'e rd ndee ma renhemonyé heko vai va'e kuery reve
repaga agua.
Ha'e nunga rupi nderupity 'rd ndejou vaia ha'e nem-
bopagaa agua anho.
18 Enheangu ke ha'vy ipoxya rendua py rejojai rei e'y agud,
ejepe'a uka eme guive “Xerekovia heta ome'€a” 're
Vy rive.
19Rejae'o rei ha'e opa mba'e py renhea'a ramo rive nda'u
nemboaxy 'rd rejexavaia gui reo jepe agua?
20 Eard eme eikovy pytil pyguar3,
mba'eta heta ikuaiague gui oipe'apaa heravy agua ae
ol.
21 Enheangu ke teko vai re reo e'y agud,
ha'e va'e pe “Jexavai gui ha'eveve va'e” 're vy rive.
22Ma'é, Nhanderuete opo'akaa py yvate ete va'e ojekuaal
Mava'e porombo'ea 'rd tu ha'e rami oiko?
23 Mava'e tu omboeko mbo'e ta,
ha'e'y vy ixupe “Ha'eve'ya rami rejapo” he'i ta?
Nhanderuete yvate etea re Elitl jjayvuague
24— Nema'endu'a pord Nhanderuete rembiapo
avakue pavé oguerovy'a va'e re.

25Ha'e nunga re avakue ha'e javi oma'é vy
mombyry gui ojou pora 'rd okuapy.
26 Ma'é, Nhanderuete ma yvate ete va'e, jaikuaa agua rami
e'y.
Oikoa ma'ety guive ndajaipapa kuaai 'ra.
27Mba'eta ojea katy ogueru 'rd yy tykyra,
yvyxi gui ombo'oky agua.
28 Ha'e rami vy arai gui onhoé 'rd
avakue ary otyky reta va'era.
29 Amongue nda'u oikuaa 'rd ri mara rami pa arai oipyo
heravya,
yapu guive oia gui omonhendua?
30 Ma'é, ha'e va'e ary rupi oexa uka 'rd imondovy nhem-
boxi,
ye'é typyvea ha'e javi rupi peve omoexaka va'era.
31Ha'e nunga py oguereko 'ra yvy regua ikuai va'e,
ha'e vy ha'e kuery pe ome'é 'rd tembi'u oata agua
rami e'y.
32 0po py overa va'e ojopy reta vy
omombo 'rd ngovaigua kuery re.
33 Ara vai revovo voi oikuaa uka 'ra heko,
mba'eta nda'evei etea oexa uka 'ra ha'eve'ya rami
joguereko va'e rovai.

37

1— Ha'e nunga re xema'endu'a vy xekuraxd oryryi rei,
0po-0po guive, oiaty gui o€ ta merami.
2Pendu pota ke Nhanderuete guigua yapu re,
ijuru gui hevovo va'e onhendu va'e re.
3Yva guy ha'e javi rupi gui omondouka 'ra
ojea gui overa va'e reve yvy apy peve.
4Ha'e va'e rire ijayvu atd nhendu 'r3,
yvatevea py onhemboxi 'ra hyapu reve.

Ha'e ndopoi e'§i 'rd overa va'e ijayvua onhendua
rupi.
5Nhanderuete ijayvu reve hyapu 'rd nhomondyipaa rupi.
Ojapo 'rd mba'emo tuvixa va'e, jaikuaa e'y va'e.
6 Mba'eta yro'y api pe aipoe'i 'ra: “He'a ke yvy ary”,
ha'e gui oky ha'e oky xapy'a-py'a va'e pe ma “Pen-
embaraeteve ke”, he'i 'ra.
7 Ha'e rami vy ojapo 'rd avakue ha'e javi po of rive agua
rami,
hembiapo re ju ha'e kuery oikuaa pota agua.
8 Vixo ikuai va'e voi oike 'rd onhemiaty py,
ha'e vy okua py 'ra ikuai.
9Yvytu jere oé 'ra ouvy opy ja'o ofaty gui,
ha'e rd yvytu ro'y ma kuaray yke katy gui 'rd oipeju.
10 Nhanderuete oipejua py rive ho'a 'rd yro'y,
ha'e ramo yupa itui va'e hatdmba 'ra oupy.
11 Arai ana overa va'e oua ma
omonyé 'rd okyra.
12Ha'e ramo arai ikuai va'e omondouka ra
oaimba 'rd oje'oivy opa rupi,
yvy jave ary rupi, ijayvuague ojapo agua.
13 Ha'e nunga ha'e javi ombou 'rd yvy regua kuery re
oma'é vy,
omo'arandu e'y vy omboaxy agua.
14— J4, ejapyxaka pota na pova'e re,
Nhanderuete rembiapo iporad va'e re reikuaa pota
agud.
15 Ndee reikuaa teve mara rami pa Nhanderuete ojapo
overa va'e arai gui ojekuaa agud rami?
16 Omombe'ua teve ndevy arai ikuai va'e mard rami pa
yvate rupi ova-ova,
e'y vy Oikuaapa va'e rembiapo porague ha'e javi?
17— Mava'e tu ojapo ndeao raku-a rendu agua rami

kuaray puku-a katy gui yvytu ou rd yvy jave rupi
okyririmba rei oiny jave?
18 Hexeve voi teve ndee yva reipyo kuaa avi yvate rupi,
jajexaa mba'emo ryku guigua rami overa rei va'e?
19 0rembo'e ha'vy ore voi ixupe oreayvu kuaa avi agua.
Mba'eta ore ma pytil rupi orekuai va'e vy mba'eve
noromombe'u kuaai ixupe.
20 Amongue nda'u ixupe omombe'u 'rd xeayvuague?
Ha'e rami avakue ikuai va'e onhemomba ukaxe vy
ma 'ra.
21 — Ma'é, avakue ma yva re kuaray rexakda re noma'é
mbaraetei 'r3,
yvytu oipejua rupi yva oiky'a'opa ma jave.
22 Kuaray apu'a'ia katy gui hexaka 'rd ouvy iju va'e,
Nhanderuete yvyry rupi ojekuaa 'rd hexakaa
nhomondyipaara.
23 Ipo'akapa va'e ma ndajaeko upityi 'ra.
Ha'e ma opo'akaa py yvate ete va'e,
ha'evea rami meme joguereko va'e guive, opa mba'e
py heko pord va'e vy.
24Ha'e rami rd henonde avakue ojererokyje 'ra.

Ha'e ma onhemo'arandu rei va'e kuery re noma'éi 'rd
— he'i.

38

Jé ndoikuaai va'e re SENHOR oporanduague
1 Ha'e va'e rire ma SENHOR petei yvytu jere mbyte gui

ijayvu vy ombovai J4. Ha'e vy aipoe'i:
Z— Mava'e tu ndee mba'eve reikuaa e'y vy

xepy'aa ha'eve'ya rami remombe'u va'e?
3 Eiko katu ha'vy ava rami,

mba'eta xee aporandu 'rd ndevy.

Ha'e ra ndee ma xembovai 'ra.

4 — Mamo tu ref raka'e yvy ytard anhono jave py?
Ndeayvu ke, anheté ri ne'arandu va'e vy.
5Mava'e tu oa'd raka'e yvy, xapy'a rei reikuaa ra?
Mava'e tu ixd omoata raka'e hi'dry rupi?
¢ Mba'e nunga ary tu ijyta oi?
Ha'e mava'e tu omoi raka'e ita jypy guara?
7Ha'e va'e jave py ma jaxy-tata ko'é rai'i javegua ovy'a ete
reve oporaei okuapy,
ha'e Nhanderuete ra'y kuery ikuai va'e oguerovy'a
okuapy.
8 — Ha'e mava'e tu oké py rami ojoko raka'e ye'é
iguy gui ovu ouvy jave?
9 Mba'eta xee ae arai amof ijaor3,
ha'e pyti py anhova ajukue py rami.
10 Xee ae amoi raka'e yy apyr3,
oké py rami ajoko vy.
11 Ha'e vy aipoa'e: “Apy peve'i 'ra reju, ndereaxavei 'ra.
Apy ae 'rd ndeguigua yai onhemboyvate reve ojeapi
vy oxopa”, ha'e va'ekue.
12— Ndee teve reikoa dra guive ndeayvu raka'e ko'é rai
ouvya va'e pe,
ko'é va'e pe reikuaa uka vy hexaka agu3,
Byvy apy re ovaé agua,
heko vai va'e kuery omondyi heravy vy?
14Yvy ojekuaa 'rd yapo omou'ti mbyre
ha'e ao ixorimba va'e rami.,
15 Heko vai va'e kuery gui amokanhy 'rd “Nhandevygua
hexaka va'e” he'ia va'e,*
ha'e amopé 'rd ijyva jojuka agud oupi va'e.
16 — Ndee teve revaé ma ye'€ ryapy py,
e'y vy reguata ma iguyry typyvea rupi?

38:15 Heko vai va'e kuery pegua hendy va'e ma pyti ae, pytii rupigua ae
ikuai ramo (24.16-17).

17Ndevy pe teve oexa ukaa omanogue ikuaia roké&?
Ndee rexa ma teve hoké pytli anaa py oi va'e?
18 Reikuaa teve mara rami ete pa yvy ipya?
Ndeayvu ke, xapy'a rei reikuaa ri vy.
19— Mamo rupi tu of tape hendy va'e ro katy oo va'e?
Pyt{ia ofaty voi mamo tu oi?
20 Erojevy ha'vy hekoa katy,
hoo via reikuaa ri vy.
21Ndee nhi'a reikuaa 'rd, ha'e va'e jave reiko ae ma rire,
ha'e reikoa dra mbovy rei e'y!
22 — Ndee teve revaé ma yro'y api amoi pordaty py,
ha'e rexa teve amandau amofi poraaty?
23 Mba'eta ha'e va'e ma xee amboyru imoiny anhombo-
jexavai agua,
joguero'a ha'e joe opu'aa jave guara.
24 — Mamo rupi tu of tape hendy va'e 0é ovy agua katy,
ha'e yvytu kuaray oua katy gui yvy ary rupi oipeju
ouvya katy?
25 Mava'e tu oipe'a 'ra oky xapy'a-py'a ou agu3,
ha'e tape hyapu ha'e overa va'e ou agua?
26 Mba'eta ambo'oky 'rd yvy ary
avave rei oi e'ya py, tekoa e'ya rupi ae,
27 amoaky agud yvy tekoa e'ya ipirupa va'e,
ajapo agud jai roky yvate ovy agud rami.
28 Oky nda'u tuu va'e oiko?
Mava'e tu ojapo 'ra yxapy otyky agud rami?
29 Magui nda'u oiko yro'y hata va'e?
Ha'e mava'e tu omoingo 'rd yro'y yva gui ho'a va'e?
30 Mba'eta yy hata 'rd ita rami,
yy typy rei tef hi'dry rupi ma hatdmba 'ra.
31 — Tyrd ndee teve rejokua kuaa Eixu jaxy-tata,
e'y vy rejora kuaa Hendy guaxu va'e ojokuaague?
32Ndee teve reru kuaa 'rd jaxy-tata ijaty va'e,

e'y vy reraa 'rd teve henoiny Ursa ta'y kuery reve?
33 Reikuaa teve yva re ikuai va'e rekora oeja pyre?
Reikuaa teve mard rami pa yvy re ha'e kuery
ipo'akaa?
34— Tyrd ndee teve renhendu kuaa 'r3 arai ikuaia peve,
oky vaipa agud yy ndeao'i peve?
35 Tyrad overa va'e pe ndeayvu kuaa 'ra teve,
nembovai vy ha'e kuery “Apy ma roi” he'i okuapy
agua?
36 Mava'e tu omoi 'arandu arai ikuai va'e ary?
Ha'e mava'e tu omo'arandu jaxy-tata ova agua re?
37 Mava'e nda'u o'arandu rupi oipapa kuaa 'ra arai ikuai
va'e?
Ha'e rami e'§ vy mava'e nda'u onhoé kuaa 'rd yy yva
re yryru ikuai va'e gui,
38 yvy ku'i of va'e ojeapo agud oja va'e,
ha'e yvy hakyta joe oje'apa agua?
39 — Ndee teve rejuka 'rd guary kunha ho'u va'era?
Ha'e guary ra'y kue'iry okaruxe ra remoevyata kuaa
'rd teve
40 okua rupi ikuai jave,
e'y vy onhemiaty gui oma'é mbegue jave?
41 Mava'e tu uruvu kuery pe ojou uka 'rd ho'u va'er3,
ta'y kue'iry Nguuete pe ojapukai reve
ho'u va'era rekaa rupi ikuai ramo?

1 — Ndee teve reikuaa kavara yvy'da rupigua ta'ya dra?
Repena kuaa teve guaxu ta'y'i ta jave?
2 Reipapa kuaa teve mbovy jaxy peve pa ha'e kuery
ipuru'aa?
Reikuaa teve ha'e kuery ta'y'i agud 4ra?
3Ha'e kuery ma ta'y'i agud ojero'a 'rd,
ha'e rami vy ojegui omoé 'rd haxy va'ekue.

4Ta'y kuery ma imbaraetepa 'rd okuapy,
nhuiindy rupi ae 'ra tuvixapa.
Oopa vy ndojevyvei 'rd oxy kuerya py.
5 — Mava'e tu opoi 'rd mburika'i ka'aguy regua?
Ha'e mava'e tu ojora kuaa 'rd mburika onha rata
va'e?
©Ha'e va'e rekoard ma tekoa e'ya ame'é,
yvy re'éroa rive ame'é€ ikuai agua.
7Ha'e kuery ojojai 'rd tetd revovo,
noendui 'rd guive mymba reraa ojapuka-pukaia.
8Yvy'd ikuai va'e rupi ae okaruaty of,
mba'eta hogue pyau va'e rekaa rupi ikuai.
9 — Toro ka'aguy rupigua teve omba'eapoxe 'ra ndevy?
Ha'e va'e teve pytii oaxa 'rd nerymba okaruaty py?
10 Remoxa kuaa 'rd teve yvy karaia re?
Ha'e va'e nda'u nderakykue rupi oikarai 'ra heravy
yvy?
11 Hexe teve ndee rejerovia 'rd imbaraete vaipa va'e ramo?
Ixupe teve reja 'rd remba'eapoa rupi opena agua?
12 Hexe rejerovia teve renhoty va'ekue nderopy ogueru
agud,
e'y vy mba'emo remoa'yi agud py?
13 — Guyra-nhandu ma opepo ombota-mbota 'rd ovy'a
reve.
Ha'e rami tef guague ha'e opepo nda'u joayvu agua
ri oguereko?
14 Any, ngupi'a oeja 'rd ovy yvy py,
yvy ku'i py rive haku agua py.
15 Mba'eta hexarai 'rd amongue opyrd vy ombovopa
va'erda gui,
vixo nhufindy rupi ikuai va'e opyromba va'eraa gui
guive.
16 Nopena pordi 'rd gua'y kuery re, gua'y kuery e'y re rami.
Ndoikuaa potai 'rd gua'y'i okanhymba tei,

17 hi'arandura Tuuete nome'éi rire,
nome'éi mba'emo re oikuaa pota agua.

18 Ha'e rami tei opo reve onha ovy agud opu'ad ma vy
ojojai 'rd heravy kavaju ha'e hi'arygua.
19— Ha'e gui ndee teve kavaju pe reme'é 'rd imbaraetera,
e'y vy ijaju'y ary rupi remoi 'rd haguera?
20 Rejapo kuaa teve tuku rami opo ovy agud rami?
Nhomondyi 'rd oapyigua gui ipytué raku rei reve
onhendu vy.
21 0jo'o 'rd heravy yvyugua ombaraetea ae oguerovy'aa
rupi.
Ha'e vy ojepe'a 'rd ovy tembiporu revegua kuery reve
joguero'a agua.
22 0jojai 'rd nhomongyjea kuery onhemondyi e'y re.
Ha'e rami vy guakykue katy ndojevyi 'rd kyxe
revegua gui voi.
230'ary hu'y ryru ogueraa va'e omopara 'rd heravy,
hu'y guaxu ha'e hu'y'i hexaka va'e reve.
241poxy ha'e ivai reve omou'timba 'rd heravy tape,
mimby guaxu nhe'é oendu ma vy ndojejokoi 'ra.
25 Mimby guaxu omonhe'éa ramo “Tenonde katy!” he'i
'ra.
Joe opu'da gui mombyry teri 0o reve oetil 'r3,
oendu 'ra huvixa kuery ojapukai atda ha'e tembiporu
revovo.
26 — Ndee ne'arandua rupi teve taguato oveve,

kuaray apu'a'ia katy opepo oipyo reve?
27Ndeayvua rupi teve taguato guaxu oo 'rd yvate,
ha'e yvatea py guaityra ojapo?
28 Ha'e va'e ma itaova yvate va'e re oi 'ra guaityra ojapo

agua py,
itaova yvate va'e apyte dary, mba'eve rei
nomoangekoia py.

29Ha'e py oia gui oexa pota 'rd guembiara.

Mombyry guive 'rd oexa.
30Ha'e va'e rire ta'y kuery oipyte 'rd tuguy.
Mamo rd rei te'dgue ituia py ha'e voi ovaé 'rd — he'i.

40

1J6 pe SENHOR aipoe'ive tema:
2 — Ha'e gui ijayvu poyi va'e nda'u nhombovake ta
Ipo'akapa va'e reve?
Nguuete rovai ijayvu va'ekue tombovai aj — he'i.

Jé onhemo'yvyi'ia rupi ombovaiague
3Ha'e ramo J6 ombovai SENHOR. Ha'e vy aipoe'i:
4— Xevy pe ma nda'evei. Mba'exa tu rombovai ta?
Ajoko 'rd xejuru xepo py.
5 Peteigue xeayvu rire tel nambovai kuaavei ma.
Mokoigue katu va'eri ndaxeayvu reguavei ma — he'i.

 Nhanderuete po'akaa hembiapo oexa uka va'e re
jjayvuague
6 Ha'e ramo yvytu jere mbyte gui SENHOR ombovai ju.
Ha'e vy aipoe'ive J¢ pe:
7 — Eiko katu ha'vy ava rami.
Xee aporandu 'rd ndevy, ha'e rd ndee xembovai 'ra.
8 Ndee ta'vy remboyke rive 'rd xereko poraa?
Xemboeko vai 'rd teve renhemboeko poravexe vy?
9 Tyrd ndee teve Nderuete rami ndejyva mbaraete va'e?
Ndee voi ndeayvu ryapu rei 'rd teve xee xeayvua
rami?
10 — Ndejee emofi ha'vy ndeyvatea ha'e ndetuvixaa.
Enhemonde ndepo'akaa ha'e nerexakaa py.
11 Xevy pe exa uka ndepoxya.
Exa pota onhemboyvate rei va'e kuery re, ha'e
eitypa.
12 Exa pota onhemboyvate rei va'e ha'e javi re, ha'e
emo'yvyi'imba.

Epyromba vyvoi heko vai va'e kuery ikuaia re.
13 Ejatypa imbokuapy yvy ku'i py.
Ejao'ipa hova ituia py.
14Ha'e rami rd mae 'ra xeayvu
reiporu kuaa regua py ae ndepo'akaa rami.
15 — Eikuaa pota ay hipopétamo ndereve amoingo avi

va'ekue re.
Ha'e va'e ma vaka rami nhuii ho'u oikovy va'e.

16 Imbaraetea ma hye re o,
ipo'akaa ma hyepy ro'o re ae.
17Huguai ma yary raka rami hata va'e.
Hi'u rajy ma oipopé mbyre rami of.
18 Tkague ma overa va'e aygue rami imbaraete va'e.
Hetyma ma ferro aygue ramigua.
19 Ha'e va'e ma Nhanderuete remimoingo regua om-
boetevepy.
Imoingoare ae ome'é kyxe hembiporura.
20 Anheté, yvy'd ikuai va'e ary rupi of nhud ho'u va'er3,
vixo nhuiindy regua ikuaiaty rupi.
210nheno 'rd yvoty ikuai va'e guy rupi,
takua'i ha'e yapo oi va'e rupi.
22Ha'e ramo yvoty ae omo'a 'rd inony.
Yy rembe rupi yvyra ikuai va'e mbyte py itui.
23Yaka tyguaxu tei ndojapurai 'ra.
Jjuru peve ete Jorddo yaka typy tei oiko pora rei 'ra.
24Ha'e rd oma'é ho'amy ramo amongue nda'u ojopy kuaa
'rd?
Ha'eve 'rd nda'u ixi rupi omoxaa agua?

4]
1— Ndee renoé 'ra teve jakare pyta pinda py rive,
ha'e'y vy inhapek rejokua 'rd ix3 py?
2Jai 'ygue remboaxa 'rd teve inhapyigua rupi?

Ha'e rami e'y vy remombu 'rd teve hainhyka jepo'oia
py?
3 Ndevy pe ha'e ojerure 'ra teve mba'emo re?
ljayvu pord'i 'rd teve ndereve?
4 Ndereve ojapo 'rd teve petei rami pendekuai agua?
Ha'eve 'rd teve reraa agud nerembiguai raka'e rad
peve guara?
5Rembojaru 'rd teve guyra'i rami?
Ha'e rami €'y vy remoxd 'rd teve heruvy nderajy
kuery rymbara?
6 Neirii kuery teve jogueroayvu 'ra hepyra oikuaa agua?
Ha'e rami e'j vy mba'emo vendea kuery teve om-
boja'o 'ra ho'okue?
7 Pira kutua py teve reikutupa 'rd ipire,
e'y vy inhaka rupi renhyvo 'ra pira nhyvda py?
8 Hexe repoko ri vy nema'endu'a riae 'rd nderero'aague
re
ha'e rami vy neremoangekovei ma 'ra.
9 Ma'é, pembo'a agud peard ri vy pejekore 'ra.
Hexe avakue oma'é vy rive 'rd ojeity uka.
10 Avakue ipy'a guaxukueve tei ndoikoi omyi va'era.
Ha'e rami rd xerenonde katuve ma mava'e tu ha'vy
onhemboyvate agua ha'eve va'e?
11 Mava'e tu ha'e ranhe xevy ome'é mba'emo, xee ju
amboekovia agua?
Mba'eta yva guy re ikuai va'e ma xemba'e meme.*
12— Xeayvuve ta jakare reko re,
imbaraete etea ha'e iporaa re.
13 Mava'e tu oipiro 'rd ikupe rupi,
e'y vy oikutu 'rd ipekue jo'a va'e pa'ti rupi?
14Mava'e tu oipe'a 'rd ijuru?
Mba'eta hai re onhemboja va'e oendu 'ra ngyje.

%
41:11 Romanos 11.35

15 pekue hyxy ovya re ma ojejou por3,
petei-tei joe oja 'rd omboja pyre rami.
16 Petei-tei joe ovaé oiny
ipa'll rupi nei yvytu oike agud rami e'y.
17 Petei-tei joe ovy vy
oja ratd oiny oja'o agud rami e'y.
18 Jpytué nhavo ojekuaa 'rd hendy va'e,
ha'e rd hexa ma ko'éa rami hexaka va'e.
19Tjuru gui ma o€ 'rd hendy va'e,
ixugui tata raviju opo 'ra.
20 Inhapyigua gui ma o€ 'ra hataxi,
oja opupu va'e gui, e'y vy jai rogue okai va'e gui rami.
21 Tpytuéa ma omoendy 'rd tapyid.
Jjuru gui ma o€ 'rd tataendy vuku.
22Tjaju'y re ma imbaraetea of.
Ha'e henonde gui opoa 'rd ovy onhemondyipa reia
rupi.
23Ho'o regua ma oje'a rata 'ra.
Hexe of atd 'r3, oi rive agud rami e'y.
241py'a ma ita rami hata,
ita mba'emo mongu'ia regua rami.
25Ha'e opu'd ramo ipy'a guaxukueve voi onhemondyi 'ra
okuapy.
Ha'e ou xapy'a ramo ndaekoravei va'e rami ikuai.
26 Xapy'a rei kyxe py omboguaia tei mba'eve ndojapoi 'r3,
nei hu'y guaxu py, hu'y'i 'y vy hu'y ete py tei.
27 Ferro guigua ha'e oikuaa ra jai rogue pirukue rami rive,
ha'e overa va'e guigua ma yvyra ru'tigue rami oikuaa.
28 Hu'y gui ma ha'e nonhai 'ra.
Ita momboa py omomboa ra ha'e oikuaa kapi'i rami
rive.
29 Yvyra aygue py ojapia rd jai 'ygue rami rive 'rd oendu,
ojojai 'rd hu'y guaxu revegua.
30 Hye guy rupi of ipekue hakua va'e.

Yapo 4ry rupi otyryryague ma mba'emo ra'yi ykya
rami ipore.
1Yy guy katy oike vy ojapo 'ra oja opupu va'e yjuipaa
rami,
ye'é eteve voi mba'emo rykue ombojyaty rami om-
bokururu 'ra.
32 Guakykue oeja 'rd hape ovy va'e overa agua rami.
Yy ha'e oia ma hi'a xiimba va'e rami yjuipa 'ra.
33Yvy re jipoi 'rd ha'e ramigua,
mba'eta okyjea oendu va'eri e'y amoingo.
34Yvatekueve ha'e javi re oma'é vy nombovarei 'r3,
vixo yvatekueve ikuai va'e ruvixave oiko vy — he'i.

42

J6 onhemombe'uague
1Ha'e ramo Jé ombovai vy aipoe'i SENHOR pe:
2 — Ay aikuaa pord ma opa mba'e rejapo kuaa va'ea,
ha'e renhembopy'aague peteive ndoiko e'yi 'rda.
3 Ange xevy reporandu vy “Mava'e tu ndee mba'eve
reikuaa e'y vy
xepy'aa ha'eve'ya rami remombe'u va'e?” 're
va'ekue.
Anhet€ ri aikuaa vy e'y xeayvu va'ekue,
mba'emo xevy pe ipord vaipa ha'e aikuaa va'erd e'y
re anho.
4 Aipo're avi: “Ejapyxaka ke xeayvu re, ha'e rd xee xeayvu
'ra.
Xee aporandu 'rd ndevy, ha'e rd ndee xembovai 'rd”,
're va'ekue.
>Ha'e rami avi xee roikuaa va'ekue omombe'ua ra aendu
vy rive,
ha'e ra aj ma xerexa py ae roexa ma.
6 Ha'e rami vy ay anhereroangeko vy anhemboaxy,
yvy ku'i ha'e tanhimbu 4ry aguapy ainy reve — he'i.

Jé irti kuery mboapyve pe Nhanderuete ijayvu eteague
7Ha'e rami J6 pe SENHOR ijayvupa ma rire aipoe'i avi
Tema pygua Elifaz pe:

— Xepoxya hendy ma nderovai, neirli kuery mokoive

rovai guive. Mba'eta anheté rupi e'y peé kuery xe-
mombe'u, xerembiguai Jé rami e'y.
8 Ha'e nunga rupi peraa sete vaka ra'y ha'e sete vexa'i
ava, ha'e tapeo xerembiguai Jé-a py. Ha'e vy peapy
reve peme'é 'rd pejejavyague re. Ha'e gui xerembiguai
J6 ojerure 'rd pendere, mba'eta ha'e ojerurea ma aendu
'rd, pene'arandua rupi e'j peikoague re rombopaga e'y
agud. Mba'eta anheté rupi e'y peé kuery xemombe'u,
xerembiguai J6 rami e'y — he'i.

9 Ha'e ramo Temd pygua Elifaz, Sua pygua Bildade
ha'e Naama pygua Zofar oje'oi vy ojapo okuapy SENHOR
ijjayvuague. Ha'e ramo SENHOR oendu J6 ojerurea.

Nhanderuete J6 omoingo pord jevyague

10 Ha'e gui Jé oirli kuery re ojerure ma rire SENHOR
omoingo pora ju. Ha'e vy mba'emo oguereko va'ekue gui
mokoiguea ju ome'é retave ixupe.
11Ha'e ramo ha'e oia py ou tyvy ha'e heindy kuery, ymave
rupi oexa va'ety ha'e javi reve. Hexeve okaru okuapy hoo
py. Omboaxy vy ombopy'a pord okuapy hexe SENHOR
mba'emo vai ombouague ha'e javi gui. Ixupe petei-tei
ome'é perata ha'e kua regua ouro guigua.

12Ha'e rami py SENHOR omoingo porave Jé jypy guare
gui. Ha'e ramo vexa'i kuery oguerekove ju catorze mil,
seis mil camelo, mil toro meme ha'e mil mburika.
13Ta'y jevy avi sete ta'y ha'e mboapy tajy kuery re.
14 Jypygua guajy omboery Jemima, amboae ma Quezia,
ha'e rd mboapya ma Quéren-Hapuque.

15]jyvy ha'e javi rupi kunhague ndoikoi Jé rajy kuery rami
ipord va'e. Ha'e ramo ha'e kuery pe tuu ome'é mba'emo
ikyvy kuery pe ome'éa ramigua ae.

16 Ha'e va'e rire ma cento e quarenta ma'ety re ju Jo
oiko. Ha'e rami vy oexa gua'y kuery, gua'y ra'y ha'e guajy
memby kuery guive, irundykue ikuaia peve.
17Ha'e rire J6 omano, tuja'i ha'e hi'dra mbovy rei e'y ma
Vy.

